
Казандагы Республика кли-
ник онкология диспансеры 
базасындагы «Ядерная ме-
дицина» үзәгендә иртәгә ра-
дионуклид терапиясе бүле-
ге ачыла. Радионуклид те-
рапиясе өчен өстенлекле 
юнәлеш – калкансыман биз 
яман шеше, зоб авырулары. 
Дәвалау биредә тәүлек әй-
ләнәсе медицина персона-
лы күзәтүе астында алып 
барыла. Бүлек аена 32 паци-
ентны кабул итәргә мөмкин.

Казан метросында өч көн 
дәвамында барлык система-
ларның куркынычсызлы-
гы тикшерелә. Эш төн урта-
сында башлана һәм иртәнге 
5тә тәмамлана. «Метроэлек-
тротранс» предприятиесе 
генераль директоры Әсфән 
Галәвов сүзләренчә, профи-
лактика максатыннан,  кө-
телмәгән хәлләр очрагына 
дип, штаттагы хезмәткәр-
ләрдән 40 кешелек бригада 
булдырылган. 

Казан мэры Илсур Метшин 
Россия субъектлары башка-
лалары башлыкларының 
июль рейтингы башында 
тора. Ул «Халык рейтингы» 
лидеры дип (78 балл) та-
нылган. Икенче һәм өченче 
баскычта – Краснодар һәм 
Мәскәү башлыклары - Вла-
димир Евланов һәм Сергей 
Собянин (76 һәм 74 балл).  

– Казан – борынгы 
шәһәр, урамнары тар, 
йортлары тыгыз урнаш-
кан дияргә дә була. Метро 
бик кирәк иде, шөкер, бул-
ды, әмма Казан өчен стан-
цияләре азрак әле. Квар-
талда яшәгәнлектән, ул 
якларда да булса иде дип 
телим.

– Иптәш хатын белән 
Казан үзәгенә барып киләсе 
иттек әле. Бакчада ятып, 
шәһәргә чыгарга да вакыт 
юк. Кыярлар өлгерә, чия-
ләр пешә – эш тә эш. Көн-
нәре дә бөркүгә китте әле, 
җитмәсә. Гомумән алган-
да, сәламәтлек Аллага шө-
кер, пенсия килеп тора, бар 
да яхшы. 

– Җәем эшләп үтә. Сту-
дентларның каникуллары 
бит, мин ял итмим, про-
моутер булып эшлим менә. 
Уку йорты өй янында гына 
урнашканга, транспорт-
тан сирәк файдаланам. 
Метрога да әллә нигә бер 
генә төшәм. Шәһәр буйлап 
йөрергә туры килсә, һич-
шиксез, шуның белән генә 
йөрер идем анысы, ошый 
ул миңа. 

– Үземә эшләгәч, гел юлда 
уза минем гомер. Менә хә-
зер дә үзбушаткычыма 
чүп-чар төягәннәрен кө-
теп торам. Казанның 
чокыр-чакырлы юлларын 
сүгә-сүгә, метрода йөрү-
челәргә кызыгып йөрим. 
Минем өчен Зиннәтулла 
Биләлетдиновның «Ак Бар-
с»ка кире кайту хәбәре соң-
гы көннәрнең төп шатлы-
гы булды.  

– Таяклы бабай булсам 
да, футбол белән хоккей-
ны карап барырга ты-
рышам, бу арада чемпио-
натны карадым. Җәй көне 
хәбәрләргә бик вакыт кал-
мый, әби вак-төяк эшне 
таба да тора.  Менә әле 
метрога гаҗәпләнеп ка-
рап торам, бер минутка 
әллә ничә кеше кереп, чы-
гып йөри шунда.  

–  Авиатөзелеш рай-
онында яши торган дәү 
әниемә барышым. Мет-
рода йөрим, ара ерак булса 
да, укудан чыккач та ә ди-
гәнче барып җитәм  мин 
анда, автобуста тыгылып 
йөрисе юк. Энергетика уни-
верситеты каршындагы 
көллияттә укыйм, өченче 
курс ка күчтем.

«Мәскәүдәге фаҗигагә бәйле 
рәвештә Казан метросында нин-
дидер өстәмә чаралар күрү зарур-
лыгы юк, чөнки, бәхеткә, бездә 
бар да әйбәт»

Чыннан да, әле моннан 
берничә еллар элек кенә 
сәламәтлек саклау уч-
реждениеләренең күпчеле-
ге ремонт таләп итә, ә аны 
башкарып чыгу шәһәр бюд-
жеты өчен күтәрә алмаслык 
йөк сыман иде. Татарстан 
Президенты Рөстәм Миңне-
ханов һәм кайбер депутат-
ларның тырышлыгы белән 
әлеге мәсьәлә әкренләп хәл 
ителде дияргә була. 

Айдаров урамында ур-
нашкан 7 нче балалар хаста-
ханәсе инде 1970 елда сафка 
бастырылган булуга кара-
мастан, 2010 елга кадәр бер 
тапкыр да ремонт күрмәгән 

дисәң дә була. Дөрес, 2008 
елда хастаханәнең стацио-
нар өлешенә капиталь ре-
монт ясау өчен  шәһәр бюд-
жетыннан 20 млн сум акча 
күчерелгән булган, ләкин 
ул барлык проблемаларны 
да хәл итәргә җитмәгән. Та-
тарстан Дәүләт Советы де-
путаты Николай Рыбуш-
кин, артыннан йөреп, Пре-
зидент аркылы республика 
бюджетыннан ремонт өчен 
45 млн сум акча күчертүгә 
ирешкән. Әлеге акчага ста-
ционарга капиталь ремонт 
эшләнгән, Челюскин ура-
мында урнашкан беренче 
сырхауханә бүлегендә тө-

зекләндерү эшләре башка-
рылган, яңа җиһазлар һәм 
медицина кирәк-яраклары 
сатып алынган.

– Элеккеге белән ча-
гыштырганда җир белән 
күк арасы бит монда, - 
диде шәһәр башлыгы сы-

рхауханә ишегеннән килеп 
керешкә. – Ремонттан соң 
яктырып, күпкә матураеп 
киткән.

Сырхауханәгә килеп 
керүгә табибка язылу өчен 
махсус терминал куелган. 
Биредә эшләүче хезмәт-

кәрләр әйтүенчә, элек-
трон чиратка язылу мөм-
кинлеге аларның эшен күп-
кә җиңеләйткән, табибка 
күренергә килүчеләрнең 
дә 97 проценты терминал 
аша язылуны өстенрәк күрә 
икән. 

Баш табиб урынбасары 
Наталья Дружинина әй-
түенчә, 7 нче хастаханә ре-
спубликада иң көчле ал-
лергология һәм пульмоно-
логия үзәге булып санала. 
Шулай ук ул аллергия белән 
авыручы балаларның саны 
көннән-көн арта баруын да 
ассызыклап үтте. 

– Ләкин бездәге за-
манча җиһазлар  авыру-
ны башлангыч чорын-
да ук ачыклау мөмкинле-
ге бирә. Авыруны никадәр 
алданрак дәваларга ке-
решсәң, шулкадәр яхшы-
рак бит, - диде ул. - Бездәге 
галокомплекс дип аталган 
дәвалау курсы да бик яхшы 
нәтиҗәләр бирә. Мондый 
тоз белән дәвалау кабинет-
лары республикада бары 
тик безнең сырхауханәдә 
генә.

– Әгәр гаиләдә аш 
өстәлендә шифалы су уры-
нына «Кока-Кола» һәм чип-
сылар торса, бернинди дә 
медицина ярдәм итә ал-
мый. Иң мөһиме – сәламәт 
яшәү рәвеше, – диде Илсур 
Метшин. 

Казанда бүген 
«TURKVIZION» бәйгесен 
тәкъдим итү булачак. II Ха-
лыкара телевизион җыр 
бәйгесенең презентациясе 
«Казан» милли мәдәни үзә-
гендә кичке 19.00 сәгатьтә 
башлана. Бу төрки дөнья 
өчен «Евровидение» белән 
тиңләшерлек бәйге. 

Төрки дөньяның иң 
яхшы тавышларын ишетү 
хокукы Казанга узган ел 
ТЮРКСОЙ халыкара оеш-

масы карары белән бирел-
гән иде. Казан - 2014 елда 
төрки дөньяның мәдә-
ни башкаласы, димәк, 
«TURKVIZION» да без-
дә уза. Казан әлеге бәйге-
нең ярымфинал һәм фи-
нал бәйгеләрен уздыра-
чак. Әзәрбайҗан, Төркия, 
Казахстан, Кыргызстан, 
Үзбәкстан, Гыйрак, Кипр, 
Молдова, Башкортстан, 
Кырым телеканаллары 
җитәкчелеге һәм төшерү 

төркемнәре дә катнаша-
чак бу чара кысаларында 
аның төп оештыручысы – 
ТМВ ТV музыкаль телека-
налы һәм халыкара теле-
каналлар арасында тан-
таналы рәвештә килешү 
дә төзеләчәк. Алга таба ул 
телеканаллар урыннарда 
сайлап алу турлары узды-
рып, бәйгеләрне  - 19 но-
ябрь (ярымфинал) һәм 21 
ноябрь (финал) туры эфир-
да күрсәтәчәкләр. Төрки дө-

ньяның заманча эстрада 
музыка сәнгатен популяр-
лаштыру, популяр һәм ха-
лык музыкасы өлкәсендә 
талантларга ярдәм күрсәтү, 
халык традицияләрен са-
клау һәм үстерү, төрки дө-
нья илләре һәм халыклары 
арасында хезмәттәшлекне 
ныгыту кебек изге максат-
ларны күздә тота бу чара. 

Хәтерләсәгез, Казан җы-
рчысы Алинә Шәрипҗа-
нова (Алиша) узган ел Төр-

киядә беренче тапкыр уз-
дырылган әлеге бәйгедә 
Татарстан данын яклап, 
ярымфиналда - I, бәйге-
нең финалында исә дүр-
тенче урынга лаек булган 
иде. Төрки дөньяның иң 
яхшы тавышы исеме өчен 
24 илдән сайлап алу тур-
ларын үткән җиңүчеләр 
көч сынашты анда. Алинә-
не исә утызлап татар җы-
рчысы арасыннан сайлап 
җибәргәннәр иде.  



2012 елның апреленнән 
Татарстан Республикасы-
ның дәүләт һәм муници-
паль хезмәт күрсәтүләр 
порталында «Халык кон-
троле» («Народный кон-
троль») адресы эшли дә 
башлады. «Халык контро-
ле» дәүләт мәгълүмат чел-
тәреннән файдаланучылар 
белән элемтәләрне коорди-
нацияләү бүлеге җитәкчесе 
Рөстәм Низамиев сөйләгән-
чә, җәмәгатьчелектән инде 
25056 хәбәр кергән. Шулар-
ның 15298е уңай чишелеш 
тапкан, 991 хәбәр буенча 
эш бара, 4277се эш планына 

кертелгән.  Мәсәлән, баш-
каланың Красная Пози-
ция, А.Кутуй, Г.Коләхмәтов 
урамнарында юлларның 
начарлыгы тәнкыйтьлән-
гән булган. «Халык контро-
ле»ннән күрсәтмә килеп 
төшүгә үк, әлеге юллар тө-
зекләндерелгән. 

– Казанда светофорлар-
ның төзексезлеге турын-
да хәбәр керсә, аны кыска 
вакыт эчендә төзәтәләр. 
Чаллы шәһәренең Сөем-
бикә проспектындагы 
ватык светофорны бер 
ел инде төзәтүче юк. Чал-
лыдан шушы хакта кергән 
хәбәр һаман «башкарылма-
ган» мөрәҗәгатьләр исем-
легендә тора. Зеленый бор-
да күл буйларының чүплек-
кә әверелеп баруы турында 

хәбәр алынган иде. Лаеш 
районы муниципаль берәм-
леге җыештыру чаралары 
күрде. Әлеге мәсьәләне 

күтәргән кеше соңыннан 
«Халык контроле» нә рәх-
мәт юллады, – диде Рөстәм 
Низамиев.

– Без исемлекне бирү 
буенча ашыкмадык, чөнки 
комиссиянең безгә карата 
претензияләре булмасын 
дип, барлык кирәкле мате-
риалларны да җиренә җит-
кереп әзерләргә тырыштык. 
Үзәк комиссия безнең кан-
дидатларны теркәгәннән 
соң, җиң сызганып төп эшкә 
күчәбез, – диде ул «Бердәм 
Россия» партиясенең киләсе 
сайлаулар алдыннан куел-
ган максат һәм бурычлары 
буенча уздырылган матбугат 
конференциясендә.

Төп эш дигәне – бөтен 
Татарстан территориясе 
буйлап халык арасында 
агитация чаралары алып 
бару. Киләсе атнадан 
«Бердәм Россия» активы 
кандидатлар һәм гамәлдә-
ге депутатлар белән бер-
лектә урыннарда актив эш 
башлап җибәрәчәк. Юрий 

Камалтынов инде узды-
рыласы төп чараларның 
графигы да әзер булуын 
әйтеп үтте. Дөрес, сай-
лау алды агитациясе җәй 
вакытына – бар халык бак-
чада яисә ял иткән чакка 
туры килә. 

– Җәйге сезонның үзенең 
плюслары да, минуслары да 
бар. Ләкин ул партия өчен 
әллә ни проблема тудыр-
мый, чөнки халык белән ара-
лашу ел әйләнәсендә алып 
барыла – партия вәкилләре 
халыкны борчыган про-

блемалар белән танышып, 
аларны хәл итү буенча эш 
алып бара, – дип белдерде 
штаб җитәкчесе. – Аның ка-
равы, халык белән аралашу 
җиңеләячәк, чөнки рәхәт-
ләнеп йортлар янындагы 
ишегалларында җыелып 
сөйләшеп булачак. Бу дүрт 
стена арасында аралашуга 
караганда күпкә яхшырак 
дип саныйм.

Билгеле булганча, 
Татарстан Президенты 
Рөстәм Миңнеханов «Бердәм 
 Россия» партиясенең депу-
татлыкка кандидатлар исем-
легендә беренче булып тора. 
Юрий Камалтынов әйтүен-
чә, бу Президентның парти-
ягә ышанычы зур булуын 
күрсәтә, ә партия әлеге ыша-
нычны һичшиксез акларга 
тиеш. Шул ук вакытта  ул 

Президентның кандидатлар 
исемлегендә булуы партия 
өчен саллы ярдәм икәнлеген 
дә ассызыклап үтте, чөнки 
Рөстәм Миңнеханов җитәк-
челәр рейтингының югары 
баскычында тора, халык 
арасында да дәрәҗәсе зур. 

Гомумән алганда, Дәүләт 
Советына депутатлыкка 
кандидатлар исемлеген-
дә «Бердәм Россия»дән 56 
кеше. Татарстанның Дәүләт 
Советы сәркатибе, партия-
нең штаб җитәкчесе урын-
басары Лилия Маврина әй-
түенчә, башта праймеризда, 
ягъни партия эчендә тавыш 
биреп кандидатлар сайлауда 
157 кеше катнашкан. Прай-
мериздан соң кандидатлар-
ның күпме тавыш җыюына 
карап рейтинг булдырыл-
ган. Күпмедер вакыттан соң 
катнашучыларның башта 
– икесе, аннан 18 кеше кан-
дидатураларын исемлектән 
алуны сорап гариза язган. 
Исемлекнең сирәгәюе рей-
тинг нәтиҗәләренә әз генә 
дә йогынты ясамаган. 

– Исемлектәге бер генә 
кандидат та өскә дә менмә-
де, аска да төшмәде, - дип 
ышандырды Лилия Мав-
рина. – Аларның күбесенең 
беренче генә сайлануы, 
аларның барысы да – шәхес 
булып җитлеккән кызык лы 
шәхесләр. 

-
-

-

атарстан буенча эчке эшләр министры Артем Хохо-
ринның бу атнадагы чыгышын тыңласаң, бездә дә 
сугыш бара икән дип уйларга була. Быел 156 кешене 

үтергәннәр, 325 кешегә тән җәрәхәтләре ясаганнар, алар-
ның 65 е вафат – шулай итеп, менә сиңа өзелгән 221 гомер. 
Башка елларга караганда, башка төбәкләр белән чагышты-
рганда үтерүләр саны азрак диләр, бәлки, чагыштырмача 
дөрестән дә азрактыр. Әмма еллык хисапларны карап 
утырсаң, күңелне бер дә оптимистик хисләр биләми. Бу 
атнада тагын бер кеше үтерүче гомерлеккә ирегеннән 
мәхрүм ителде. Универсиаданың соңгы көнендә Дәрвиш-
ләр бистәсендә үзе белән очрашып йөргән хатынны һәм 
аның әти-әнисен үтергән Руслан Хәлимовны гомерлеккә 
Оренбургның Соль-Илецк шәһәрендәге дәһшәтле «Кара 
дельфин» колониясенә озаттылар.

 Кемнең җиңел кулыннан киткәндер, бездә бит уракны 
да сугыш белән бәйләп, «битва за урожай» дип атыйлар. 
«Дошман явы ауган кебек, ава печән пакусы» дип җырлый 
бит Илһам абзый да. Ярый әле, сыерны танк, сарыкларны 
БТР белән чагыштырып җырламый, фәләнчә танкны су-
гымга озаттык, фәләнчә БТР корбан бәйрәменә китте дип 
сөйлисе булыр иде хуҗалык җитәкчеләренә. 

Әмма бер әйбер күңелне кыра. Инде бездә әллә нинди 
айти-майти парклар ачылып бетте, XXI гасырда яши башла-
ганга әллә никадәр вакыт үтте, ә менә авыл хуҗалыгы гына 
һаман да борынгыча яши. Ел саен яз башында семинарга 
җыелган авыл хуҗалыгы хезмәткәрләре киңәшмәләрен 
урысчалатып «Если Всевышний даст дожди, будет хороший 
урожай» дип тәмамлыйлар. Кем ничек уйлыйдыр, әмма без-
нең уңыш тулысынча күктәге яңгырга гына бәйле икән, бу 
инде авыл хуҗалыгы түгел, һәвәскәр бакчачылык дип ата-
лырга тиеш кебек. Бәй, тулысынча «Всевышний»га бәйле 
икәнбез, нигә тырышырга, бәлки, авыл хуҗалыгы өлкәсен 
мөфтигә генә тапшырырга да, вәссәлам. Бик җайлы.

Без инде һәр яктан беренче булырга күнеккән идек. 
Узган атна азагында Татарстанга килгән Россия авыл 
хуҗалыгы министры Николай Федоров һавадан җиргә 
төшерде. Дөрес, республика алдынгылар исемлегендә, 
әмма кайбер күрсәткечләр буенча безне берничә тапкырга 
алдырган өлкәләр дә бар икән. Мәсәлән, авылга ярдәм 
күләме буенча, күрше Чувашия күптән алдырган. Без бүген 
шәхси хуҗалыкларга 37 миллиард сумлык акча кертелгән 
дип белсәк, аларның 2010 елда 60 миллиард булган. 

Казанлыларны да тагын бер җиңү көтә. «Метроэлек-
тротранс» җитәкчесе Әсфән Галәвов киләсе елга «Икеа» 
кибете янында метроның икенче линиясе төзелә башлая-
чак дип куандырды. Казанның меңьеллыгы алдыннан 
метро төзелә башлагач: «Метро кирәкми, акчаны җиргә 
күмү ул», – дип бик шаулаган пессимистлар да бүген бик 
матур гына метрога утырып йөри әле, «Әййем, кирәк түгел, 
автобус җайлырак», – дип әйткәннәре юк. 

-

ур юлдан Питрәч 
районының Па-
новка авылын 

узып киткәндә, йөрәк кы-
сылып куйгандай була. 
Әллә каян күренеп торган 
тимерчыбыклы рәшәткә-
ләр биредә тоткыннар 
яшәгәнлеген гел искәр-
теп тора. Бу юлы исә Па-
новкага бәйрәмгә дип атап 
килдек. 200 тамашачы-
га исәпләнгән мәдәни-
ят йорты ачылачак икән. 
Куанычлы мәшәкатьләр-
не күзәтеп торуы бигрәк 
рәхәт. Биючеләр бер-
сен-берсе алмаштыра, 
хорга апалар тезелеш-
те, кызлар чәк-чәкләрне 
әзерләп куйды... Авыл та-
рихына язылып куелачак 
матур мизгелләр. Шөкер, 
мондый күңелле вакый-
галар республикабызда 
еш булып тора. Авыллар-
ны саклап калуны күздә 
тотып, һәр авылны мәдә-
ният йортлы итү програм-
масы кысаларында, Та-
тарстанда барлыгы 9000 
тамашачыга исәпләнгән  
47  яңа мәдәният йорты 
төзелә. Һәр яңа объект 
авыл өчен бик мөһим, ул 
аңа яңа бизәк өсти, шун-
дагы халык күңеленә дә 
өмет сала.

Мәдәният йортын ачу 
тантанасына килгән Та-
тарстанның Дәүләт Сове-
ты Рәисе Фәрит Мөхәммәт-
шин дә үзенең чыгышында: 

– Безгә халыкны авыл 
җиренә җәлеп итәргә 

кирәк. Питрәчлеләр бу 
уңайдан уңышлы эшлиләр. 
Йортлар салалар, төзелеш 
гөрли, яңа эш урыннары 
булдыралар, – диде. 

Мария Завялова – Па-
новкадагы банкта халыкка 
хезмәт күрсәтә. Яңа мәдә-
ният йортыннан  аңа да эш 
урыны  биргәннәр. 

– Кайчандыр үзешчән 
сәнгатьтә бик яратып катна-
ша идем, куанычтан, уңай-
ланып китеп сәхнәгә кире 

кайтырмын кебек, – дип, 
өстәл  астыннан култык та-
якларын өстерәп чыгарып, 
җәһәт кенә торып та басты 
ул. Күз тимәсен, бар авылга 
җитәрлек оптимизм Мария 
ханымда.  

Казанга якын урнашуы 
сәбәптерме, соңгы елларда 
Питрәч районына күченеп 
кайтучылар саны арткан. 
Демографик хәл дә уңай 
якка үзгәрә. Бу исә, әлбәттә, 
районга җан кертә, яңа би-

налар сафка баса, эш урын-
нары булдырыла. 

– Питрәч районы Татар-
станда тормышка ашы-
рылучы социаль програм-
маларда актив катнаша, 
төзелеш, реконструкция, 
модернизация кебек эшләр-
гә безнең районга гына 500 
миллион сумнан артык 
акча каралган, – диде район 
башлыгы Эдуард Дияров.

Пановка авылыннан 
соң, Питрәчтә урнашкан 

яңа бистәгә барып, фатир 
ачкычлары тапшыру тан-
танасында да катнаштык. 
Кайчандыр ялан кыр бул-
ган җирдә берсеннән-бер-
се купшырак күпфатирлы 
йортлар тезелгән. Бу көнне 
әлеге йорттан социаль ипо-
тека программасы буенча 
бюджет өлкәсендә эшләүче 
32 гаилә һәм ятим балалар-
ны тораклы итү программа-
сы буенча дүрт балага фа-
тирлар тапшырылды.

Кулына кызыл тасма 
белән ачкыч тотып, орчык 
кебек бөтерелүче Әминә-
не күрмәскә һич мөмкин 
түгел. Бүгенге бәйрәмнең 
сәбәбен аңлап бетермәсә 
дә, әти-әнисе шат булган-
га ул да куана. 

– 2012 елда чиратка ба-
скан идек, Аллага шөкер, 
ике бүлмәле фатир алдык, 
– ди Рузилә Хәкимова.

Социаль ипотека буенча 
Питрәч районында соңгы өч 
елда тугыз мең квадрат ме-
трга якын мәйданда торак 
тапшырылган,  87 гаилә чи-
ратта тора. Ноябрь аенда 27 
фатирга исәпләнгән тагын 
бер йорт куллануга тапшы-
рылачак. 

– Әниебез вафат булган-
да, миңа алты яшь иде, – ди 
Елена. Ул ятимлектә үскән,  
гаиләдә өлкән бала. – Бала-
лар йортын да, приютын да 
күрдек. Үзебезне бер гаилә 
тәрбиягә алган иде, анда да 
җылылык тапмадык. Рәх-
мәт туган апабызга, ул үз ка-
наты астына алды, мин ме-
дицина көллиятен тәмамла-
дым, энем пешекче һөнәрен 
үзләштерде. Безнең икебез-
гә ике фатир бирделәр, һәр-
кайсыбызның үз оясы. Шат-
лыгыбыз чиксез, бар кеше-
гә дә бик зур рәхмәт! 

Авылда яшьләр калсын 
дисәк, торак йортлар, мәдә-
ни биналар  белән беррәт-
тән эш белән тәэмин итү-
не дә кайгырту бик мөһим. 
Питрәчлеләр бу юнәлештә 
дә уңышка ирешеп киләләр. 
Бутырка авылында урнаш-
кан мәрсин балыгын (осетр) 
үрчетү заводының фев-
раль аенда беренче этабы 
тапшырылган булган, якын 
киләчәктә заводны зурай-
ту күздә тотыла, бер елга 
12000 тонна балык җитеш-
терәчәкләр.

«ШӘҺРИ КАЗАН» shahrikazan.com

 атарстанда спирт-
лы эчемлек кулла-
нып руль артына 

утырган өчен салын-
ган 50шәр мең сум 
штрафны 192 кеше һа-
ман түләмичә йөри. Ә 
юл хәрәкәте кагый-
дәләрен бозган өчен 
салынган штрафны түләү 
вакыты – 60 көн. Моңа 
штрафны кире кагу, ягъни 
ризасызлык белдерү өчен 
тагын 10 көн өстәлә.

«Татмедиа» агентлыгын-
да узган матбугат конфе-
ренциясендә штрафларны 
түләмичә йөрүнең шактый 
күңелсез хәлләргә калдыру 

мөмкинлеген кисәттеләр. 
Республикада быелның 
алты аенда 10953 админи-
стратив эш кузгатылган, 
штрафын түләмәүче 3924 

кешегә карата суд кулга алу 
карары чыгарган. 

– Әгәр дә кеше, мисал 
өчен, 500 сум штрафны үз 
вакытында түләмәсә, әлеге 

суммага – 1500, ә юридик 
затларга 10500 сум өстәп 
түләргә туры киләчәк, – 
диде ЮХИДИ идарәсе-
нең административ за-
коннарны үтәтү бүлеге 

җитәкчесе Илһам Кәли-
муллин.  

Аның фикерен дәвам 
итеп, Татарстан Республи-
касы суд приставлары фе-

дераль хезмәте идарәсе 
җитәкчесе урынбасары 
Алексей Гришин: 

– Түләнелмәгән штраф-
лар 3 мең сумга кадәр җы-
елса, автомобиль салонын-
дагы милеккә (магнито-
фон, антирадар, навигатор, 
һ.б.) һәм транспорт чарасы-
ның үзенә административ 
арест салына, – дип аңлат-
ма бирде. 

Чит илгә ялга яки ко-
мандировкага җыенган-
да штраф «койрыкларың-
ны» өзү хәерле. Илһам 

Кәлимуллин әйтүенчә, ре-
спубликада 12 мең кеше-
нең штрафлары 10 мең 
сумнан артып киткән. Хә-
зер автомобиль юлларын-
да «Юл приставы» аппа-
рат-программа комплек-
сы нәтиҗәле кулланыла. 
Әлеге аппарат транспорт 
чарасының дәүләт теркәү 
билгесе аша түләнмәгән 
штрафы булган кешене се-
кундлар эчендә ачыклый. 

Илһам Кәлимуллин 
сүз ләренә караганда, 
штрафларны 10 көн эчен-

дә түләгән очракта, 50 про-
цент ташлама ясалуы ту-
рындагы закон проекты 
Россия Дәүләт Думасында 
өйрәнелә, хәзергә мондый 
закон юк.

Чынлап та, тәмәке тарту-
ны тыю хуплауга гына лаек. 
Шулкадәр кыйбат бәягә чир 
сатып алып, дөнья сасы-
тып йөрмәсеннәр. Сәламәт-
лекләре дә какшамас, акча-
лары да янга калыр. 

Бер данә сигарет атны 
үтерергә сәләтле, диләр. 
Бу сүзләрнең дөреслегенә 
шик юк. Ышанмасагыз, 
элек гөрләп торган авыл-
ларга барып, фермаларга 
кереп карагыз. Анда атлар 
калса да, бармак белән генә 
санарлык. Алары да менә–
менә аяк сузам дип тора. Ба-
рысы да шул тәмәке арка-
сында бит инде. Әле чын-
лап тикшереп карасаң, ул 
тәмәке атларны гына тү-
гел, сыерларны, сарык вә 
кәҗәләрне дә үтерә торган-
дыр. Алары да бетеп бара 
бит авылда. Ялгыш авыл 
хуҗалыгы сәясәтен гаеп-
ли күрмәгез. Сәясәт булса, 
гомум хуҗалыкларда гына 
бетәр иде ул. Ә тәмәке – 
явыз шәхси хуҗалыклар-
ның да бөтен мал-туарын 
кырып ташлаган. 

Ныклап тикшерсәң, ул 
тәмәкенең әллә нинди зы-
яннары бардыр әле. Туган–
үскән җирдән дә биздерә 
торгандыр әле ул. Сезнең 
авылда тәмәке тарталармы? 
Тарталар. Ә тәмәке тарткан 
урында кемнең торасы кил-
сен? Мин үзем бер минут 
та тора алмыйм. Башкалар 
да шулайдыр. Шуңа күрә 
авылларны ташлап чит-
кә китәләрдер. Бөтенләй 
ташларга хуты булмаган-
нар, әнә, вахта белән Себер-
гә булса да чыгып кача бит. 
Ә авылда карт-корылар, 
хатын-кызлар гына торып 
кала... Боларның барысына 
да тәмәке гаепле бит инде.

Ярый, авылы бер хәл 
әле. Менә шәһәргә килеп 
төшү белән борыныгызны 
сасы ис томалаганын той-
ганыгыз бармы? Юк инде... 
Завод-фабрикаларның бер 
гаебе дә юк монда. Элегрәк 
булса әйтер идегез, ә хәзер... 
Соң ул заводларның күбе-
се эшләми бит инде, СССР 
белән Россия чигендә тук-
тап калдылар. Барысы-
на да нәрсә гаепле дип уй-
лыйсыз? 

Россия – дөньяда эколо-
гик яктан иң нык пычран-
ган дәүләтләрнең берсе. Һа-
васыннан башлап су асты-
на кадәр производство 
калдыклары, зарарлы хи-
микатлар белән тулган. Бу 

халыкның сәламәтлегенә 
зыян сала: һәртөрле гарип-
лекләр, нәселдән нәселгә 
күчүче авырулар барлык-
ка китерә. Экологиянең 
пычрануына да шул тәмә-
ке гаепле бит инде.

Игътибар иткәнегез бул-
са, төрле даирәләрдә яшь 
буынның беркадәр ин-
фантильлеге, аң-белемгә 
омтылышы булмаудан зар-
ланалар. Кайберләре хәтта 
дипломнарны да укып–ни-
теп тормыйча, сатып кына 
алалар икән, диләр. Шуңа 
күрә, бик күп тармаклар-
да үзенең нәрсә эшләгә-
нен дә белми торган надан 
белгечләр барлыкка килә. 
Ә башкача булуы мөмкин 
дә түгел. Ул тәмәке тарткан 
ата-аналардан нинди юньле 
бала тусын!

Күпме җинаятьләр бар-
лыкка килә шул тәмәке ар-
касында. Кич. Урамнан ял-
гыз китеп барасың. Нин-
дидер почмакта бер шәүлә 
пәйда була:

– Тартырга бир әле...
Ә син бүген туган кеше 

түгел, тозны күп ашаган-
сың. Һәм хәзер нәрсә бу-
ласын алдан ук белеп то-
расың: син тәмәке кабын 
чыгаруга ул аны тартып 
алып кесәсенә тыгып ку-
ячак. Яки бер сигаретны 
алып колак артына кы-
стыргач, тагын берне со-
раячак, аннан тагын бер-
не. Һәрхәлдә, аның тарты-
рга соравы бәйләнергә бер 
сәбәп кенә икәнен син инде 
беләсең. Һәм эшне кыска-
рак тотарга теләп, теге-
нең ияк астына кундыра-
сың... Нәтиҗәдә, йә сине 
кыйныйлар, йә син кый-
ныйсың. Ләкин боларның 
икесе дә начар: кыйнасаң – 
судка бирәләр, кыйналсаң – 
хастаханәгә илтәләр... Ә суд 
юлында йөрсәң дә, медици-
на тирәсендә дә – кайда да 
эшең уңсын өчен аз гына 
ришвәт бирергә туры килә, 
диләр. Шулайдыр, халык 
язмышы өчен чын күңел-
дән тирән борчылып уты-
рган чиновникларыбыз да 
тәмәке тарта башлагандыр, 
күрәсең. Ә тәмәке хаклары 
көннән–көн арта, мескен 
чиновникның хезмәт хакы 
гына җитәрлек түгел... 
Кызганыч, әлбәттә.

Озак санарга булыр иде. 
Илдәге бөтен җитешсез-
лекнең нигезендә тәмәке 
ятуы беркемгә дә сер түгел. 
Ә газиз хөкүмәтебез шуны 
аңлап бер законы белән 
бөтен проблемаларны хәл 
итте дә куйды.

Зарланырга яраталар 
инде бездә. Бигрәк тә мәдә-
ният өлкәсендә эшләүчеләр. 

– Россия хөкүмәтенең 
мәдәнияткә бик аз игъ-
тибар бирүе, акча бүлгән-
дә дә калдык принцибы 
буенча эш итүе – бу тар-
мак хезмәткәрләрен дә, ха-
лыкның үзен дә нык бор-
чыган мәсьәләләрнең бер-
се. Хезмәт хаклары түбән, 
тузган мәдәният йортла-
ры, клуб биналары, китап-
ханәләр сипләү таләп итә, 
заманча җиһазлар, җайлан-
малар, автотранспорт белән 
тәэмин ителеш начар, әзер-
лекле кадрларга кытлык... 
Югыйсә, нәкъ менә мәдә-
ният һәр халыкның йөзен, 
дәрәҗәсен билгели,  бар 
өлкәдә уңышларның ни-
гезе булып тора, – дип зар 
елыйлар алар матбугат бит-
ләрендә. 

Әлбәттә, сүзләрендә бе-
раз хаклык бардыр, утсыз 
төтен чыкмый диләр бит. 
Ләкин бу әфәнделәр иң төп 
проблеманы күрмиләр. Әнә 
шул проблеманы хәл итми 
торып, бернинди уңышка да 
ирешеп булмаячак. 

Россия Федераци-
ясе халыкларының 
мәдәниятен гасыр-
лар буена тоткар-
лап торган иң зур 
проблема – сүгенү 
сүзләре. Лев 
Т о л с т о й 

иҗатын аласыңмы, Досто-
евскийнымы – барысы да 
фәкать сүгенү сүзләреннән 
генә тора. Ә Максим Горь-
кий дигәне шул темага хәт-
та роман әвәләгән. «Мать» 
дип атала. Бу, мөгаен, бил-
геле шагыйрьнең: «Кому на 
Руси жить хорошо?» – дигән 
соравына җавап рәвешендә 
туган әсәрдер. 

Репинның «Бурлаки на 
Волге» дигән нәрсәсен генә 
алыгыз. Без Россияне сөй-
рәгән кебек сөйрәп бара-
лар... Аларны сүгенми дип 
беләсезмени?!

Бу күренеш тирән фа-
җига булып мәдәниятебез 
юлына аркылы яткан һәм 
аны берничек тә җиңеп бу-
лырлык түгел иде. Ярый әле 
вакытында закон кабул итеп 
өлгерделәр. Бу закон сүгенү 
сүзләреннән башка бүтән 
бер проблемасы да булмаган 
Россия халыклары мәдәни-
ятен чын мәгънәсендә кот-
кару булды. 

Менә шуннан соң рәхмәт 
әйтмичә, нишлисең инде 
ул җитәкчеләргә?! Без бит 
аларны нәкъ шуның өчен 
сайлап куйган идек.

Әлбәттә, мәдәният-
нең хәл ителәсе бер-

ничә проблемасы 
калды әле. Спек-
такльләрдә теге 
яки бу геройның 
елавын тыярга 

кирәк. Елау ул тор-
мышта да матур 

күренеш тү-

гел. Кешенең күз яшьләрен 
күрү психологик яктан авыр 
тәэсир итә, тискәре эмоци-
яләргә сәбәпче була. Ә сәх-
нәдән елаганда бу киче-
реш икеләтә көчәя. Әйтик, 
яраткан артисткаңның йөзе 
ямьсезләнә. Ә сәхнә – ямь-
сезлек урыны түгел. Төп 
эшең итеп сәнгать юлын 
сайлагансың икән, халык-
ның эстетик таләпләрен 
исәпкә алып, аның рухи их-
тыяҗларына хезмәт итәргә 
бурычлысың. 

Көлүне тыярга кирәк. 
Яшерен-батырын түгел, тор-
мышыбыз һәртөрле стрес-
слардан, уңышсызлыклар-
дан да тора. Әйтик, син мең 
мәшәкатьләрдән арынырга 
теләп, театрга килеп утыр-
гансың. Ләкин башыңда – 
төрле уйлар, проблемалар. 
Һәм бер артист сәхнәгә чы-
гып баса да бер кайгысыз 
елмаеп тора. Күз алдына ки-
терә аласызмы? Син күңе-
леңнән ярсып, шартлар-
дай булып утырасың. Ә ул 
елмая! Бу бит синең күңел 
халәтеңнән көлү, мыскыл 
итү. Ул тамашачысын шу-
лай мыскыл итәргә тиеш-
ме инде, җә?

Матур киемнәр киеп чы-
гуны тыярга кирәк. Әйтик, 
син яңа күлмәккә дигән ак-
чаңа билет алып концертка 
килеп утырасың. Һәм артист 
чыга. Фәлән меңлек күлмәк 
кигән! Коточкыч! Моңа си-
нең еллык хезмәт хакың да 
җитәрлек түгел. Ник шулай 
мәсхәрәли ул гади хезмәт ке-
шесен, ник үзеңне мескен 
тоярга мәҗбүр итә? Дөрес, 
соңгы арада яшьрәк кыз-
лар кием мәсьәләсендә эко-
ном вариантка күчте. Ләкин 
күбрәк акча туплагач яки 
фигуралары ямьсезләнгәч, 
алар халыктан көлә башла-
мас, дип кем әйтә ала? Шуңа 
күрә закон белән туктатырга 
кирәк бу мәсхәрәне.

Эшләнәсе эшләр, кабул 
ителәсе законнар җитәр-
лек, әлбәттә. Дәүләт эшле-
клеләребез ярты юлда тук-
талып калмас, һәртөрле 
тыюларга сусаган халыкның 
теләген аяк астына салмас 
дип көтәбез.

Безнең җитәкчеләре-
без ирешелгәннәр белән 
генә канәгатьләнергә кү-
некмәгән. Алар һәрдаим 
эзләнүләр, яңа ачышлар 
юлында. Бу исә киләчәк-
тә тагы да саллырак, җит-
дирәк тыюлар көткәнлегенә 
канатлы өмет бирә, какша-
мас ышаныч өсти. 

Россиядә «придворный 
шут» сыманрак вазифаны 
озак еллар буена уңышлы 
башкарып килгән Жири-
новский белән бер партия-

дә торучы Дәүләт Думасы 
депутаты Роман Худяков-
ның ачышы бөтен дөньяны 
таң калдыра язды.

Ничек тә булса илнең 
икътисадын күтәрүне төп 
максат итеп куйган Худяков 
озак уйланганнан соң да 
берни кыра алмагач, фән-
ни тәҗрибәләр ясауга ке-
решә. Халык арасында иң 
популяр булган йөз сумлык 
купюраны сайлый ул үзе-
нең гыйльми эше өчен. Һәм 
шушы купюраның бәһасен 
ничек арттырырга дип озак 
баш вата. Берни дә килеп 
чыкмагач, аптырап кулына 
лупа ала: зурайткыч пыяла 
аша саллы булып күренә ич 
йөзлек. Ләкин көтмәгән-
дә... Көтмәгәндә ул йөзлек-
тәге Аполлонның билдән 
түбән өлеше капланмаган 
булуын ачыклый. Һәм ха-
фага төшә: «Коточкыч хәл 
бит бу! Балалар моны күр-
сә нишләрләр?!» Һәм ул 
Һиндстанны эзләгәндә ял-
гыш Американы ачкан Ко-
лумб хәлендә ишекле-түрле 
йөренә башлый. Һәм Рос-
сия балаларының киләчәк 
язмышы турында тирән 
борчылу аны йөз сумлык 
купюраны гамәлдән чыга-
ру яки дизайнын алышты-
ру турындагы мәсьәләне 
күтәрергә мәҗбүр итә.

Илең турында, аның 
киләчәге хакында хәстәр-
лекнең героик үрнәге шушы 
түгелмени?! Кешенең ялан-
гач урыннарын бары тик те-
левизордан һәм интернет-
тан гына күреп өйрәнгән 
балаларыбыз турында кем 
кайгырта алыр иде шулай?! 
Үзенең сәламәтлеге хакын-
да да уйламыйча, күзләрен 
талдырып лупа аша гаурәт 
эзләп утырырга тагын кем 
сәләтле Россиядә?! 

Россия Федерациясе-
нең Мәгариф министр-
лыгында рус теле буенча 
БДИ нәтиҗәләренең түбән 
булуыннан канәгатьсез-
лек белдерүләр ишетелә. 
Моны берәүләр укытучы-
ларның белем дәрәҗәсе 
түбән дип аңлатса, икен-
челәр дәресләр саны аз 
булу нәтиҗәсе дип карый. 
Чит ил һәм милли телләр 
буенча дәресләрне кыскар-
ту исәбенә рус теле һәм әдә-
бияты дәресләрен артты-
рырга дигән тәкъдимнәр 
дә ишетелә.

Күрүебезчә, хөкүмәт без-
нең хакта онытмый. Яңа-
дан-яңа тыюлар белән сөен-
дереп тора. Димәк, ул әле та-
тар теле укытучыларын да, 
милләтебезнең башка өл-
кәләрен дә искә төшерер. Ә 
без сабыр гына көтик тә, бө-
тен тыюларны сабыр гына 
кабул итик. Сабыр төбе – 
сары алтын диләр бит...

«ШӘҺРИ КАЗАН» shahrikazan.com



 лы Чакмак 
авылы җирлеге 
башлыгы Илнур 

Габидуллин «Шәһри Ка-
зан»га сөйләгәнчә, кызның 
әнисе Елена Дәүләтова тәр-
типсез тормыш алып бар-
ган. Аны ана  хокукыннан 
мәхрүм итәргә дә җыенган-
нар, әмма хатын, эшкә ур-
нашып, тәртипкә утыргач, 
бу уйдан кире кайтканнар. 
Шулай булса да, районның 
социаль яклау бүлеге һәм 
полиция хезмәткәрләре 
гаиләне һәрдаим тикше-
реп-күзәтеп торган. Бала-
ларын Елена үзе генә тәр-
бияләгән, ирен – беренче 
баласының атасын дүрт 

ел элек урман кискәндә 
агач басып үтергән. Икен-
чесен ирсез генә тапкан. 
Бала белән декрет ялына 
киткәнче, колхозда төр-
ле эшләрдә эшләп йөр-
гән. Ара-тирә салгалар-
га да яраткан. Бу юлы да 
ул авылга мунча салырга 
дип килгән шабашниклар 
белән бәйләнешкән.  

Бәхетсезлек буласы 
көнне Елена улы белән 
кызын балалар бакчасын-
нан ала һәм яңа танышла-
ры белән Ык елгасы яны-
на шашлык кыздырып, су 
кереп ял итәргә дип төшә. 
Еленаның сүзләренә кара-
ганда, ирләр шашлык ка 

утын әзерләгәндә дә, итне 
кыздырырга куйганда да 
Карина машинада йокла-
ган. Ә биш яшьлек улы 
шул тирәдә уйнаган. Шаш-
лык пешкән арада аек бул-
маган кампания су керергә 
уйлый. Елена судан чык-
канда кызының уянып ма-
шина тирәсендә утырып 
торганын күрә. Ирләр-
гә баланы карый торы-
гыз дип, кабат суга кереп 
китә һәм шуннан соң кы-
зын башка күрми. Кари-
наның кая киткәнен ир-
ләр дә күрми-белми кала. 
Кызы югалып унике сәгать 
үткәч кенә хатын полиция-
гә хәбәр итә. 

Каринаны эзләргә Ка-
заннан гына түгел, Чал-
лы, Түбән Кама, Алабу-
га шәһәрләреннән, хәтта 
күрше Мари Эл һәм Баш-
кортстаннан да волонтер-
лар килә. Иллеләп волон-
тер белән бергә авыл халкы 

һәм полиция хезмәткәр-
ләре территорияне квадрат-
ларга бүлеп, кызны эзләү 
эшенә керешә. Яр буен да, 
көймә белән суга кереп тә 
эзләп карыйлар алар. Тик 
нәтиҗәсе генә булмый. 
Соңрак аларга водолазлар 

кушыла. Ык елгасы тиз агу 
сәбәпле, эзләү авыр бара. 
Карина югалып ике көн 
узгач кына көймәдәгеләр 
куаклар арасыннан аның 
колготкиен күреп ала. Ул 
якынча баткан урыннан ике 
ярым чакрым ераклыкка 
агып киткән була. 

Кызын югалткан ана: 
«Мин үтермәдем, мин ба-
тырмадым!» – дип өзгәлән-
сә дә, бу очракта җаваплы-
лыкның тулысынча ана 
өстендә булуы хак. 

– Тикшерү барышын 
һәм баланың әнисенә ка-
рата нинди маддә буенча 
җинаять эше ачуны Татар-
стан буенча Тикшерү коми-
тетының Азнакай района-
ра бүлеге хәл итәчәк, – ди 
полиция капитаны Айдар 
Фәхрәзиев.

 Язманы газета-
га әзерләгәндә олылар-
ның игътибарсызлыгы 
аркасында Чаллыда алты 
яшьлек кыз баланың дүр-
тенче кат тәрәзәсеннән 
егылып төшүе билгеле бул-
ды. Гаилә яңа фатирга күче-
неп килгәч, баланың әни-
се кибеткә чыгып китә. Ә 
әтисе әйберләр урнаштыру 
белән мәшгуль була. Аягы-
на тәгәрмәчле тимераяк-
лар кигән кыз ачык тор-
ган тәрәзә төбенә менә дә 
чебен-черкигә каршы ку-
елган сеткага терәлә һәм 
аның белән егылып төшә. 
Бәхеткә, үлән өстенә килеп 
төшкән бала исән калган.

 йе,  сабыйлары-
бызга әкияттәге 
җиде башлы дию 

пәрие  янамый, ләкин нәни 
саф җаннарны  аларның 
тирә-юнендәге юньсез өл-
кәннәрдән (гадел булмаган 
укытучылар, явыз тәрбия-
челәр һәм, кызганыч, соңгы 
вакытта...әти-әниләреннән 
дә!), җыеп кына әйткәндә, 
тормышның  бөтен пычра-
клыкларыннан якларга 
кирәк. Бу бүгенге  гадел-
сезлек  белән шыплап тул-
ган дөньяда җиңел  түгел. 
Ләкин шулай да  без, өлкән-
нәр, моны эшләргә тиешбез. 
Чөнки бер генә сабый да дө-
ньяга үзе теләп, гариза язып 
килми. Ләкин без еш кына 
бу хакта белмибез, әллә бе-
лергә дә теләмибез, әллә бе-
леп тә онытабыз, әллә бел-
мәмешкә салышып, күз йо-
мабыз.

 Кадерен белмәсәң, ка-
берен белерсең диләр бит. 
Соңгы араларда  мәңгелек 
йортыбыз - зиратларда ел-
дан-ел нәни каберләр саны 
арта бара. Ул нәни туфрак 
өемнәре астында  кемнәр-
неңдер  йөрәк парәләре, җан 
яралары мәңгелек йокыда. 
«Бала хәсрәте бирмәсен!» - 
бу безнең халыкның иң изге 
теләкләренең берсе. Чөнки 
бала хәсрәте иң авыры, җан-
ны иң әрнеткәне. Башта аны 
тугыз ай буе төрле җәфа-
ларга түзеп, йөрәгең астын-
да  йөртәсең,  аннары мең 
газаплар, әҗәл белән күз-
гә-күз очрашып, дөньяга 
китерәсең. 

– Безнең тормышыбызда  
мәхәббәт кимеде, – ди бер  
педагог психолог танышым. 

– Безнең бөтен фаҗигаләре-
без шуннан башлана. Әти-
әниләр – балаларын, бала-
лар ата-аналарын яратмый, 
хөрмәт итми. Моннан иң күп 
җәфа күрүчеләр,  билгеле 
инде, балалар.

 Без шул әбиләребез әй-
ткән «ата – улны, ана кызны 
белми торган» заманга ки-
леп җиттек бугай. Югыйсә, 
бәгырь җимешләребезгә 
болай ук битараф, игъти-
барсыз булмас идек. Соңгы 
хәбәрләрне  куркып, тагын 
ни булды икән инде,  дип 
тыңлыйбыз хәзер. Тегендә 
самолет төшкән, монда ян-
гын чыккан,  олы юлда ма-
шина һәлакәте. Күпме җан-
нар кыелган. Иң аянычлы-
сы, алар арасында әле 
яши генә башлаган, күпме 
гөнаһсыз нарасыйларның 
булуы бәгырьне телә. Өч 
ел элек «Булгария» фаҗи-
гасендә  28 сабыебызны 
югалттык. Ә күпме тумый 
калган сабыйлар әниләре-
нең карынында мәңгелеккә 
күчтеләр.  Ләкин без, бүген, 
нишләптер, гыйбрәт тә, са-
бак та ала белми торган бер 
мәгънәсез кавемгә әйләнеп 
барабыз бугай. Йөрәкләре-
без урынында да  кайгыр-
та да, ярата да, борчыла 
да  белми торган йодрык 
кадәрле ит кисәге генә бу-
гай хәзер. Күзләребез дә 
сөеп карарга сәләтле түгел, 
ә аракы сөреме яисә акча 
ялтыравы белән генә ка-
планган бугай. Шуңа күрә 
дә сабыйларыбыз бездән 
китеп торадыр да. Безнең 
битарафлыгыбызга, яра-
туыбыз җитмәүгә   түзә ал-
мыйча, мәңгелеккә... 

Әле кыш көне генә өе 
белән музыка мәктәбе ара-
сында югалган ун яшьлек 
Чаллы кызын эзләдек. Инде 
менә   Мөслим районында-
гы фаҗига күпләрне тетрән-
дергәндер. Ике яшьлек са-
быен яр буенда утыртып, су 
керергә төшеп киткән  хәс-
рәт-ана  сабыеның елау та-
вышы төшләренә кереп, 
акылдан язмасмы икән? 
Юктыр, чөнки акылдан 
язар өчен дә  башта ул акыл-
ның булуы кирәк бит әле. Ә 
акыллы әни нәни баланы су 
буенда берүзен калдырмый. 
Төркиягә ял итәргә барып, 
алты  яшьлек  улының гоме-
рен массажга алмаштырган 
ханымга ни дисең тагын?! 

Сүз уңаеннан шуны да 
әйтәсем килә, Казанда  те-
релүгә өметләре өзелгән, он-
кология чиреннән җәфала-
нучы  балалар өчен хоспис та 
(аны икенче төрле фәреш-
тәләр йорты дип тә атый-
лар)   1 июнь көнне  ачыл-
ды. Ләкин бу бер дә мактана, 
шатлана  торган вакыйга тү-
гел, күз яшьләре аша елма-
ерга тырышу гына.  

Уеннан уймак чыккан 
Украинада, өлкәннәр  тәхет, 
дан һәм байлык бүлешкәнгә  
иң яклаучысыз  төркем  ба-
лалар гомерләре белән түли.  
Славянск шәһәрен бомбага 
тотканда,   утыз ярчык тиеп 
үлгән  ун айлык сабый ту-
рында ишеткәч, җаны бул-
ган  һәркемнең йөрәге кы-
сылып куйгандыр. Ул са-
быйда аның хәтле ядрәне 
сыйдырырлык  баш та юк 
бит әле,  ике кушуч кадәр 
генә. Боларны ишеткәч, күр-
гәч, бөтен дөньяны яңгыра-

тып: «Туктагыз, кешеләр, сез 
нишлисез? Киләчәксез ка-
ласыз бит!» – дип кычкыра-
сы килә. Ләкин туплар тавы-
шланганда  андый җан ава-
зын кем ишетер икән?! Аны 
ишетер өчен тупларның тук-
тавы кирәк шул.  

Мондый кайгылы  хәл-
ләр турында ишеткәч, үзе-
безнең әбиләребезне искә 
алам мин. Алар ирләрен 
сугышка озатканда итәк 
тулы  берсеннән-берсе 
кечкенә балалар белән 

калганнар. Ләкин үзләре 
бик күп авыр лыклар күр-
сәләр, ач-ялангач булсалар 
да,  һәрберсенең гомере өчен 
кыя таштай нык торганнар.  
«Бармакның кайсын гына  
тешләсәң дә, бер төсле авыр-
та», –  дигәннәр алар һәм бик 
хаклы булганнар.  Ирләре яу 
кырында батырлык күрсәт-
сә, алар  тылда Ана батыр-
лыгы күрсәткән. Шуңа күрә 
җиңгәнбез дә инде  без. Күп 
кенә җирләрдә солдатлар 
белән янәшәдә Аналар баты-
рлыгына да һәйкәл куелган.  

Ничә тапкыр игътибар 
иткәнем бар, бала югал-
ту кебек ачы хәсрәт кичер-
гәннәр бу фаҗигадә  бөтен 
тирә-юньне гаеплиләр, тик 
үзләрен генә түгел. Кемдер 
карарга тиеш булган, кемгә-
дер ышанып калдырган... 
Юк инде, әти-әниләр (би-
грәк тә  әниләр!),  төп гаеп 
сезнең үзегездә. Чөнки сез 
бит аның дөньяга кирәкле-
ген тоеп, аңа яңа тормыш 
биргәнсез. Ә  тормышы-
на  куркыныч  янаганда 
нигә янында булмадыгыз? 
Нигә аны кеп-кечкенә явыз 
үлемгә бирдегез?  

Исегезгә төшерегез әле, 
нәни балалар куркыныч  
килгәндә (юл аша чык-
канда, эт очраганда, исе-
рекләр күргәндә) әниләре-
нең яки башка  үзләре өчен 
кадерле кешеләрнең  кул-
ларына ябыша. Һәрхәл-
дә, минекеләр генә искәр-
мә түгелдер. Алар  бу чакта 
кулларын гына түгел, дөп-
дөп типкән йөрәкләрен 
дә (гомерләрен дә дип 
укыгыз) без өлкәннәргә 
тапшыралар. 

Балаларны 1 июньдә генә 
түгел, һәркөнне яклыйк!

 ллә нинди чәчләр 
үрә торырлык 
х ә б ә р л ә р -

гә дә ияләшеп бет-
тек бугай инде. Те-
гендә юл һәлакә-
те, монда гаилә 
трагедиясе – 
саный кит-
сәң, күп инде 
алар. Матбу-
гат чаралары-
ның  да күбесе 
шундыйрак те-
маларга аерым 
игътибар бирә, чөнки га-
зета укучы Казанда уты-
ртылган матур гөлләр ту-
рында түгел, кемнеңдер 
кайгысы турында теләбрәк 
укый башлады. Өйрәнел-
де инде. Күңел бик тарт-
маса да укыйбыз.  Ләкин 
һич кенә дә өйрәнеп, күне-
геп булмый торган бер нәр-
сә бар –  ул да булса, бала-
лар, сабыйлар белән бул-
ган фаҗига.

Ике яше дә тулмаган Ка-
рина Дәүләтова  турындагы 
хәбәрне ишетеп тетрәнмә-
гән кеше  калмагандыр. Бер 
телеканал төшергән видео-
сюжетта  Каринаның әни-
се бу көнне дә салган булга-
нын яшерми дә. Аңлашыл-
ганча, ана кеше кемнәрдер 
белән Ык буенда «ял ит-
кән», баланың барлыгын 
белүче дә булмаган. 

Иң аянычы шунда, мон-
дый хәлләр дә гадәтигә әй-
ләнеп килә бугай. Көн саен 
булмаса да, атна саен моңа 
охшаш хәлләр турында 
ишетеп, укып, күреп то-
рабыз. Бала ана кеше өчен 
җирдәге иң кадерле җан 
иясе булыр га тиеш тә бит, 
нишлисең.

 Әле күптән түгел генә, 
бер авылда кич белән 
урам  буйлап көч-хәл белән 
атлау чы  «ана»ны күреп 
исем китеп утырган идем. 
Тиле кеше сыман үзалды-
на елмаеп, кайдандыр «ял 
итеп» кайтучы яшь хатын-
га өч баласы ияргән. Олы-
сына җиде яшьләр тирәсе, 
кечесенә - яшь ярым чама-
сыдыр. Абына-сөртенә ана 
атлый, аның артыннан те-
зелешеп балалар бара. Та-

тар авылы сөрлегеп китеп 
җиргә тезләнгән әниләрен 
торгызырга маташкан  ба-
лалар күренеше белән бер-
ничек тә ярашмый кебек.  
Ләкин авыл моңа да күнек-
кән инде. Чөнки андыйлар 
бүген генә барлыкка кил-
мәгән, андый хатыннар 
авылда берәү генә дә түгел.

Бер якын танышым эчә 
торган хатын-кызны күр-
сә: «И-и-и, хайваннар, ир-
ләр ризыгына үреләләр 
бит», – дип  әйтә иде. Чын-
нан да эчкән ир гадәти хәл 
итеп кабул ителсә, эчкән ха-
тын-кыз исә – җирәндер-
геч күренеш. Ә эчеп йөреп 
баласын да оныткан ана 
кеше?! 

Суга батып үлгән  ике 
яшьлек сабый. Исән булса, 
алда нинди тормыш көткән 
икән аны?  Гадәттә, авыррак 
тормышта, ата-ана назы, 
игътибар җитми үскән ба-
лалар әрсезрәк була. Тор-
мышка чытырдап ябыша, 
чөнки тамаклары туйма-
ган көннәре күңелләреннән 
чыкмый.  Карина да бәлки 
чибәр, акыллы, уңышларга 
ирешүче кыз булып җите-
шеп, гаилә корып, балалар 
үстергән булыр иде...

Инде тарихта кал-
ган, берүзе эреле-ваклы 
биш баласын, авыру кае-
нанасын  ач-ялангач ит-
мичә карап, шуларга ри-
зык булсын дип басудан 
курка-курка арыш уган, 
язын билдән салкын суда 
йөреп черек бәрәңге җый-
ган әбиләрне уйлап уты-
рам. Алар да ана, болар да. 
Аналарның да төрлесе була 
шул...



2010 елдан КФУ сту-
дентлары Россиянең иң 
яхшы студентлар кампусы 
дип саналган Универсиада 
авылында да яши башлады.

Универсиада авылын, 
катгый кагыйдәләре өчен, 
студентлар телендә «Ал-
тын читлек» дип йөртәләр. 
Үземә дә әлеге кампуста өч 
ел яшәргә насыйп булды. 
Шуңа андагы тормыш белән 
яхшы таныш мин. Әле төзе-
леп кенә беткән яңа бина-
лар, кибет киштәләреннән 
кичә генә чыккан җиһазлар, 
евроремонт – болар барысы 
да җәннәткә тиң шартлар. 
Кешеләр ничә ел Казанда 
торып та мондагыдай шәп 
«фатир»ларда яши алмый, 
ә безгә укырга кергән өчен 
генә дә җәннәт оясы эләкте. 

Эйфория беренче радио-
хәбәрдән соң тиз таралды 
(монда бүлмә саен радиоруб-
ка куелган). Вахтер бүлмәдә 
нәрсә эшләргә ярый, нәрсә 
эшләргә ярамаганлыгын са-
нап чыккач, үзебезне чын-
нан да «алтын читлек»тә 
дип хис итә башладык. Шул 
байлыкны Универсиада 
уеннарына кадәр «өф» итеп 
саклап ятарга туры килде. 
Сакламый кая барасың, 
җиһазда бер генә тырналган 
яки сыдырылган эз күренсә 
дә, студент кесәсеннән чыга 
бит ул. 

Студент тормышы 
ул бертуктаусыз китап 
укып яту гына түгел, ял да 
итәргә кирәк. Универсиа-
да авылында ял итү өчен 
барлык шартлар да туды-
рылган. Укудан соң вело-
сипедта, роликларда йөри 
аласың, кыш көне шугалак 
эшли. Яшьләр спорт белән 
шөгыльләнә, кичләрен 
күбесе йөгерергә чыга. 
Студентлар үз көче белән 
ясаган спорт мәйданчыгы 
да бар. Яз, җәй авыл төнгә 
кадәр гөрли, кемдер гита-
рага кушылып җырлый, 
кемдер урамда бушка wi–fi 
ярдәмендә кинофильмнар 
карый, аралаша. 

Универсиада авылы 
уңайлы шартлар яратучы-
лар өчен булса, студентлар 
шәһәрчеге – ирек сөючеләр 
куышы. Гадел Кутуй, Кызыл 
Позиция, Пушкин урамна-
рында урнашкан тулай то-
ракларда яшәгән студентлар 
әле дә ул елларны сагынып 

искә ала. Ул тулай тораклар-
да тотарга да курка торган 
кыйммәтле җиһазлар юк, 
барысы да, ким дигәндә, 20 
еллык, Сәвит заманыннан 
калган әйберләр. Борының-
ны чөеп, мин кем дип йөр-
мәсәң, монда да яшәмәслек 
түгел.  

Студентлар шәһәрчеген-
дә яшәү бәясе аена 80 сум 
булса, Универсиада авылын-
да – 180 сум. Вуз администра-
циясе аңлатуынча, Универ-
сиада авылында һәр кешегә 
8-9 квадрат метр мәйдан 
туры килә, ә бу Россия вуз-
лары тулай тораклары өчен 
билгеләнгән нормативтан, 
ягъни 6 квадрат метрдан 
күбрәк. Шуңа күрә бәяләрдә 
дә аерма бар.

КФУның барлык тулай 
торакларында да энер-
гия күп сарыф итә торган 
җиһазлардан файдаланган 
өчен өстәмә түләүләр дә ка-
ралган. Студентлар электр 
чәйнеге һәм суыткыч өчен 
72 сум, компьютер – 115 сум, 
ноутбук – 37 сум, микродул-
кынлы мич – 30 сум, үтүк – 11 
сум, телевизор өчен 9 сум 
түләргә тиеш була.

Студентлар шәһәрчеге-
нең бер үзгә ягын да онытма-
ска кирәк – җәен бүлмәләр 
мунча кебек эссе булса, 
кыш көне салкында яшәргә 
туры килә. Шуңа күрә үзе-
гез белән җылыткыч та кы-
стырып килергә онытмагыз. 
Аны кулланган өчен студент 
кесәсеннән тагын 484 сум 80 
тиен чыгачак.

Туполев исемендәге Ка-
зан милли тикшеренү тех-
ник университеты (КАИ) 
карамагында җиде тулай 
торак бар, анда бюджет хи-
сабына укучы башка шәһәр-
ләрдән килгән студентлар 
һәм ташламалы категория гә 
керүче яшьләр (ятимнәр, ин-
валидлар һ.б.) яши. Түләүле 
уку бүлегендә белем алучы 
студентлар өчен дә тулай 
торакта урыннар каралган. 
Монда яшәү бәясе – аена 296 
сум 46 тиен.  

Көненә 10 сум – бу әллә 
ни кыйммәт бәя түгел. Моңа 
урын–җирне юу, саклау ка-
мералары һәм каравылчы 
хезмәте дә керә, – дип аңла-
талар тулай торак админи-
страциясендә.

Студентлар электр 
энергиясе өчен дә аерым 
түли. Һәр электр приборын 
кулланган өчен аерым бәя 
каралган.  

Вуз тулай торакла-
рын идеаль хәлдә дип та-
ныштырса да, студентлар-

ның яшәү шартларына үз 
карашы.

– Бүлмәдә дүрт кеше то-
рабыз, бик дус–тату яшибез. 
Әлбәттә, җитешсезлекләр 
дә бар. Санузелны дүрт ел 
эчендә бер тапкыр да ре-
монтламадылар. Кунаклар 
чакырырга да оят! Бер блок-
ка уртак аш бүлмәсе. Кайбер 
студентлар үз артыннан җы-
ештырмый, шуңа күрә ул еш 
кына чүп оясына әверелә. 
Барысы да үзебездән тора, 
студент үзен тиешенчә тотса, 
яшәгән җир дә чиста-пөх-
тә булыр иде, – дип сөйлә-
де КАИның беренче тулай 
торагында яшәгән Айсылу 
Мостафина.

Казан энергетика уни-
верситетында электр энер-
гиясе өчен өстәмә чыгым-
нар тулай торакта яшәү 
хакына кергән. Студентлар 
һәм аспирантлар өчен ту-
лай торак бәясе аена 300-400 
сумга төшә. Уку йортының 
ике торагы да тулы. Тулай 
торакның берсе 1983 елда 
төзелгән. Икенчесе яңарак, 
анда студентлар 2010 елда 
гына яши башлаган. Тулай 
тораклар уку йортыннан 
5-10 минутлык арада урнаш-
кан. Беренче тулай торакта 
китапханә бар, икенче ту-
лай торакта буфет һәм спорт 
залы эшли.

Кечерәк бүлмәләрдә 2-3 
кеше, ә зур бүлмәдә 4-5 кеше 
яши.  

Беренче курслар өчен 
тулай торакта 652 урын ка-
ралган. Бүген университет 
тагын бер тулай торак төзи. 
Якын киләчәктә өй туе 
ясарбыз, дип белдерделәр 
университет администра-
циясендә.

Энергоуниверситетта 
укыганда гына түгел, ту-
лай торакта яшәгәндә дә 
балл-рейтинг системасы 
хөкем сөрә. Университет 
тормышында актив кат-
нашкан студентлар сессия-
сен дә автоматка яба, тулай 

торакта да иркенләп яши 
ала. Ә койрыклары булган 
студентларга тулай торак 
бөтенләй тәтеми.

Аграр университетта 
күбрәк авыл балалары бе-
лем ала, шуңа да вуз тулай 
торакта яшәү чыгымнарын 
арттырмаска тырыша. Быел 
тулай торакта яшәү бәясе – 
310 сум. Аңа тулай торакта 
яшәгән өчен – 55 сум һәм 
өстәмә коммуналь хезмәт-
ләр өчен 255 сум керә. 

Университетның алты 
тулай торагы бар. Шулар-
ның дүртесе Ферма–2дәге  
уку корпусы янында урнаш-
кан. Ике тулай торак шәһәр 
үзәгендә. Һәр факультетка, 
бюджетка ничә кеше кер-
гәненә карап, тулай торакта 
яшәү урыны бүленә. Барлык 
урыннарның 15 проценты 
беренче курсларга бүлеп 
бирелә. Өлкәнрәк курслар-
ны гаилә хәленә, укуда өл-
гергәнлегенә, студентлар 
активында катнашуына 
карап урнаштыралар. Бер 
бүлмәдә 2–3 кеше яши. Ку-
наклар бары кичке алтыга 
кадәр генә керә ала.

Казан милли тикшеренү 
технология университеты-

ның биш тулай торагы бар. 
Кагыйдә буларак, аларга 
башта беренче курс сту-
дентларын урнаштыралар. 
Тулай торактан бүлмә кирәк 
булган очракта, студент ка-
бул итү комиссиясенә доку-
ментларын тапшырганда ук 
гариза яза. Калган урыннар 
югары курслар арасында 
бүленә. Ләкин икенче курс-
тан да олырак булган сту-
дентлар өчен монда урын 
юк, күбесе фатир аренда-
лый. Тулай торакта яшәү 
өчен уку елы башында ук 
түләп куясың. Ул елына 3500 
сум тәшкил итә.  Кунаклар 
иртәнге сәгать 9.00 дан кич-
ке 10.00га кадәр керә ала. 
Монда  да энергетика уни-
верситетындагы кебек балл 
сис темасы хөкем сөрә.

– Тиешле баллар җый-
саң, тулай торакта аттеста-
ция үтәсең, аның өчен ел әй-
ләнәсендә эшләргә кирәк. 
Кызлар өчен минималь балл 
– 80, егетләр өчен – 90. Мин 
шаяннар һәм тапкырлар 
клубында, спорт ярышла-
рында катнаштым, бер сани-
тар көнне дә калдырмадым, 
кухняны юдым. Шулай итеп, 
барлык балларым 100гә тул-
ды инде, – диде бишенче ту-
лай торакта яшәүче Эдуард 
Степанов.

Тулай торакта тәр-
тип бозучыларны шунда 
ук куып чыгаралар яки 

штраф баллары бирәләр. 
Урын булмау сәбәпле, өч 
кешелек бүлмәләрдә дүрт 
кеше яшәгән очраклар да 
бар икән.

Казан дәүләт архитекту-
ра һәм төзелеш университе-
тында уку йорты бинасын-
нан ерак булмаган өч тулай 
торак бар. Читтән килгән 
укучыларга монда 840 урын 
әзерләнә. Студентлар аена 
150-170 сум түли. Суыткычы 
һәм микродулкынлы миче 
булганнарга яшәү бәясе 
бермә-бер арта. Универ-
ситет үзе архитектура, тө-
зелеш өлкәсе белән бәйле 
булгангамы, тулай тора-
клары да бик яхшы хәлдә. 
Берничә ел элек биналарга 
евроремонт ясалган. Блок-
та ике санузел, бер кухня 
һәм душ бар. Һәр блокта 
егермешәр кеше яши. 
Шартлар яхшырак булган 
саен, торакта кагыйдәләр 
дә кискенрәк була.

– Ничек кумасыннар, 
кудылар! Биш ел буе тулай 
торакта яшәгән дәвердә 
әллә ничә кешенең бүлмәсе 
белән саубуллашуының 
шаһиты булдым. Вахтердан 
качып бүлмәгә балконнан 
керсәң, исерек килеш ду-
ласаң, икенче көнне үк ко-
мендант куып та чыгара. 
Тулай торакта торганыма 
бер дә үкенмим. Бик күп 
дуслар таптым, монда яшәү 
бик күңелле иде. Минемчә, 
һәр студент тулай торакта 
торырга тиеш, – ди  инсти-
тутның чыгарылыш курсы 
студенты Айдар Вәлиев.

Казан медицина уни-
верситетының тулай тора-
кларында яшәү 240 сумга 
төшә. Университетның дүрт 
тулай торагы бар. Интерн 
һәм ординаторлар аена – 
507, чит ил студентлары 750 
сум түли. Яшәү урыннары 
иң беренче ятимнәр, инва-
лид студентлар, күп балалы 
гаиләләрдән булган студент-
лар өчен бирелә. Икесе дә 
КДМУда укып, гаилә корган, 
бала тапкан студентларга, 
яшәү шартлары яхшырган-
чы, тулай торакта яшәү мөм-
кинлеге бар. Ятимнәр тулай 
торак өчен бөтенләй түлә-
ми. Яшәү бәясе, стипендия 
бәясенең 5 процентыннан 
да артмый. Уку йортының 
беренче тулай торагы 160 
булачак медикны сыйдыра. 
Кунаклар кичке 16.00 сә-
гатьтән 21.00 сәгатькә кадәр 
вакыт аралыгында гына 
керә ала.

– Мин Балык бистәсе 
районының Юлсуби-
но авылыннан. 17 яшьтә 
авылдан чыгып китеп, Ка-
занда төпләндем. Хатыным 
белән ике бала үстерәбез. 
Радиога килеп чыгу очра-
клылык дияр идем. Тик ул 
вакыйгадан соң да инде 
менә 14 ел узып киткән. 
Радиога ул вакытта инде 
танылып өлгергән алып 
баручы Алсу Исмәгый-

-

-

-
-

лева киңәше белән кил-
дем. Беренче тапкыр сту-
диягә кереп текст укып 
караганда  «Шәһри Ка-
зан», «Мәгърифәт»  газе-
талары мәктәбен узып, 
тәҗрибәле каләм ияләре-
нең киңәшләрен сеңдереп 
өлгергән идем инде. 

-

-
-

– Ребрендингка тотын-
гач, чыннан да, шактый 
сүз ишеттек. Мине Бол-
гариягә сөрергә теләү-
челәр дә, «мәетләр ради-
осы» дип атаучылар да 
булды. 2011 елның икен-
че яртысы иде ул. Тулы 

куәтенә Болгар шәһәрче-
ге торгызыла, тарихи сә-
хифәләр барлана башла-
ды. Шушы вакыйгалар 
казанында кайнаганда та-
рихи җирлеккә бәйле ата-
маны куллануның табигый 
икәнен аңларга теләмә-
деләр. Бүген тынычлан-
дык шикелле. Аеруча ра-
дионың исемен алышты-
ру финанс планында үз 
нәтиҗәсен биргәч, үзем дә 
төрле шәхесләрнең сыз-
гырып оча торган уклары-
на игътибар итми башла-
дым. Шуны гына тәгаенли-
сем килә: без беркайчан да 
болгарлашу сәясәте алып 
бармадык. 

-

-
-

– Аудиториянең санын 
тәгаен генә әйтеп бирү-
че табылмас. 2 миллион 
тирәсе дисәм, чынбарлык-
ка якынрак булыр. Безнең 
максатчан аудитория – 25 
яшьтән 45 яшькә кадәрге 
тыңлаучылар. Потенци-
аль аудитория дип 15-
60 яшьлекләрне са-
ныйбыз. Таралу мәй-
даны – Татарстан, 

-
-
-

-

– Бүген тыңлаучыны 
бер дулкында тоту авыр. 
Сайлау мөмкинлеге дә зур. 
Төрле форматтагы радио-
лар булу да тыңлаучы өчен 
отышлы. Конкуренция 
нәрсәдән барлыкка килә? 
Радиоларның күбрәк акча 
эшләргә омтылышыннан. 
Ә акчаны  төрле оешмалар 
китерә. Ул оешмаларның 
җитәкчеләре шулай ук үз 
зәвыкларына туры килә 
торган радиоларга өстен-
лек бирәләр. Күп очрак-
та рейтингка да караучы 
юк. Ә рейтинг буенча без-
гә эшлисе дә эшлисе әле. 
Хәер, рейтинг шулай ук 
шартлы әйбер. Монысы 
икенче бер глобаль тема...

-

– Әгәр идеяләре бул-
маса, җитәкче үз урынын 
бушатырга тиеш. Безнең 
җитәкчебез Илшат Әми-
нов шулай әйтергә ярата. 
Ул үзе дә, иҗади кеше бу-
ларак, әле бер яңалыкны 
кертергә, әле икенчесе бу-
енча эшләп карарга омты-
ла. Планнарыбыз шактый. 
Әмма безгә, эзләнүдән тук-
тап, бүгенгә кадәр булды-
рганны халыкка җиткерү 
өстендә эшләргә кирәк. 
Тәҗрибәләр вакыты узды. 
Бүген төпләнеп эшләү за-
рур. Аеруча интернет аша 
таралу сыйфатын яхшы-
ртырга, радионың интер-
нет версиясе белән дә та-
быш китерергә омтылыр-
га кирәк. 

– Юк, сирәк кайтыла. 
Атна буе эш белән өй ара-
сында йөреп балаларга 
вакыт та калмый. Ял көн-
нәрендә авылга да чыгып 
кителсә, балалар үскәнен 
дә күрмәячәкбез. 

-

– Беләсеңме, бер татар 
агаеның Путинга юллан-
ган соравына минем үзем-
нең җавап биргәнем бар 
(көлә). Шуңа күрә минем 
сорауларга ул мине канә-
гатьләнерлек дәрәҗәдә 
һәм миңа файдалы булы-
рлык итеп җавап бирә 
алырмы икән? Миңа Пу-
тин алып бара торган тыш-
кы сәясәт ошый. Украина 
буенча тоткан позициясе 
дә хуплауга лаек. 

Башкортстан, Самара, 
Ульян өлкәләре, Мари Эл 
республикасы, Киров өл-
кәсенең бер өлеше. Пермь 
краеның Барда районында 
105 ФМ ешлыгында сөй-
ли башладык. «Болгар ра-
диосы» Казан, Татарстан-
нан тыш, иярчен, интернет 
аша да җир шары буйлап 
тарала.

– Бер сәгать дәвамын-
да уртача унлап җыр яң-
гырый. Тәүлек әйләнәсе 
эшлибез. Димәк, 240 җыр. 
Әмма шунысы бар, попу-
ляр һәм түләүле шартлар-
да урнаштырылган җыр-
лар  көн дәвамында өч-
дүрт мәртәбә кабатлана. 
Бер тәүлек эшләп тору 
өчен безгә 200 җыр җитә 
дип әйтергә була. 

-

-

-

-

– Әйткәнемчә, мин ра-
диода, бер урында 14 ел 
эшлим. Шушы вакыт эчен-
дә алып баручылар сафы, 
нигездә, даими саклан-
ды дияргә була. Иң соң-
гы булып килгән алып 
баручыбыз да бишенче 
елын эшли инде. Мин һәр 
алып баручының эфир-
да ни сөйләячәген алдан 
ук чамалый алам, шуңа 
курку юк. Ялгыш сүзләр 
ычкындыру була, аның 
өчен эләккәләгәне дә бар. 
Әмма һәр алып баручы-
ның күп еллар дәвамын-
да җыйган репутация се, 
эшләп тапкан исеме бар. 
Һәм, әлбәттә, алар инде 
үз исемнәренә каршы 
эшләрлек сүз әйтмәячәк. 
Мин коллегаларыма ыша-
нам. Аларны һәр җирдә 
якларга әзермен. 

-

– Төрле чак була, тик 
бер бик яхшы ягы бар – 
эштәге борчуларны ур-
тага салып сөйләшергә 
мөмкин. Минем кәефсез 
кайтканны да, очы-
нып йөргәнне дә Гөлназ 
аңлый. Монысы өйдә. Ә 
эштә минем өчен хатын 
юк. Ул гап-гади алып ба-
ручы, бернинди өстенлеге 
юк. Киресенчә, киртәләр 
аңа күбрәк тә куела әле. 

-

– Берничә генә түгел, 
күп алар. Студиягә кереп, 
стенадагы номерларны 
карагыз – 150ләп телефон 
номеры бар анда. Болар 
инде ВИП-исемлек (көлә). 
Еш чыгучылар. Эфирда 
эшләүче алып баручы те-
лефон шылтырап, номеры 
ачыклануга, шул стенада-
гы исемлекне карап ала. 
Таныш номер икән, аны 
параллель линиягә чыга-
рып, икенчесен кабул итә. 

– Мин үзебезне генә 
тыңламыйм. Җыеп 

әйткәндә, 4-5 сә-
гать чыга торган-
дыр. Башкаларны 
тыңлыйсың, ча-
гыштырасың. Ә 
гап-гади тыңла-
учы буларак, мин 
Спорт радиосын 
үз итәм. Күз ал-
дыңа китер: ма-
шинада барасың,  
нинди дә булса матч 
вакыты... Ә эфир-
да турыдан-туры 
трансляция, рәхәт...

Фәйзрахманов Илнур Файзияздан улы
«Яңа Гасыр» телерадиокомпаниясе  генераль ди-

ректорының радио буенча урынбасары
Туган җире – Балык бистәсе районының Юлсу-

бино авылы
Туган көне – 1980 елның 16 августы
Белеме – Казан дәүләт университетының татар 

журналистикасы бүлеге
Өйләнгән. Тормыш иптәше Гөлназ Фәйзрахмано-

ва белән бер малай һәм кыз тәрбиялиләр. 

 е м о н т 
ике төрле 
була. Бе-

ренчесе – яңа йортта ре-
монт ясау, икенчесе – яшәү 
дәверендә ремонтны яңар-
ту, интерьерны үзгәртү 
максатыннан ясала торга-
ны. Болар арасында аер-
ма бик зур. Беренче очрак-
та барысын да чиста бит-
тән башлыйсың. Монда эше 
дә күбрәк, чыгымнары да. 
Бүлмәләрне проектлау, ди-
зайнын тәгаенләү – һәм-
мәсе дә зур осталык таләп 
итә. Шуңа күрә, махсус бел-
гечләргә мөрәҗәгать итү дә 
комачауламас. Дизайнерлар 
киңәш биргән өчен генә дә 
сәгатенә ким дигәндә 500 
сум ала. 

Әйтик, сез аны фати-
рыгызга яисә йортыгызга 
чакырдыгыз ди. Ул кайсы 
бүлмәгә нәрсә куярга, ниче-
грәк куярга һәм ничек урна-
штырсаң яхшырак буласын 
тәфсилләп аңлата. Схема-
сын, дизайн-проектын ясап 
бирә. Төсләр, фактураларын 

вап табарга кирәк була. Шул 
ук вакытта әле гаилә бюд-
жетының мөмкинлекләрен 
дә истән чыгармау хәерле. 
Шуңа күрә хатын-кыздан 
ремонт вакытында бик күп 
көч, фантазия, сабырлык 
таләп ителә. Иреңне иске 
җиһазның хәзер инде мо-
дада түгел, яңасын алырга 
кирәклегенә күндерү өчен 
бераз хәйләкәрлек тә кирәк. 
Бер сүз белән әйткәндә, ре-
монт кебек зур эшкә то-
тынганда яхшылап уйлар-
га кирәк: ул сезгә чыннан 
да кирәкме, кайсы бүлмә-
гә кирәк, конкрет нәрсә 
алыштырасы бар һәм ул 
ничә сумга төшәчәк. Шушы 
сорауларга конкрет җава-
плар тапкач кына җиң сыз-
ганып эшкә тотына аласыз. 

Зәвык белән ясалган 
ремонт еллар үтү белән дә 
ялыктырмый. Андый йорт-
ка һаман әйләнеп кайтасы 
килеп тора. Затлы, сыйфат-
лы ремонт йорт хуҗалары-
ның эчке дөньясын чагыл-
дыручы лакмус кәгазе. 

Катлаулы, чыгымлы, 
ләкин мавыктыргыч ре-
монт эшләрегезне уңыш-
лы башкарып чыгыгыз.

 емонтның төгәл 
баш лану көне генә 
бар аның. Төгәл 

тәмамлану көне юк. Чөнки 
бетте дигәч тә мең дә бер 
ямау, борып кую, элеп ку-
юлар кала. «Ремонтыгыз 
беттеме әле?» – дигән сорау-
га: «Әйе, Аллага шөкер», – 
дигән җавапны ишеткә-
нем юк минем. «Аның бетәсе 
юк», – диләр. 

Бүген ремонтка тотынган 
кешегә материалы да муен-
нан бит аның, каһәр суккы-
ры! Элек берни юк иде, шуңа 
күрә гел йорт яңартып тор-
мадылар. Хәзер 5 мең сум-
лык әйбер алырга кибеткә 
барасың – янында 10 меңле-
ге кызыктырып тора. Кон-
сультант белән сөйләшкәч, 
15 меңлеген күтәреп кайтып 
китәсең. 

Ремонт индустрияcе шул 
кадәр алга китте ки, ул үзе 
үк ремонтка ихтыяҗ туды-
ра. Ремонтны ясап кына бе-
терәсең, ә бу материаллар 
инде модада түгел икән. 
Хәзер инде «болай эшлә-
миләр» икән. Эш искелектә, 
сыйфатның начар булуын-
да, пычраклыкта түгел. Бар 
да чип-чиста. Әмма 3-4 ел 
элек эшләнгән ремонт мо-
раль (!) яктан искергән икән 
бит, җегетләр. Мондый өйдә 
ничек яшәмәк кирәк? Кеше 
ни әйтер? 

Менә шушы урында «ре-
монт» дигән әкиятнең төп 
героена килеп җиттек, ул 
– кеше! Кем өчен ясый-
быз без ремонтны? Үзебез 
өченме? Юк. Кешегә күр-
сәтер өчен. Мизгелгә генә 
уйлап карагыз: үзебез яши 
торган йортыбызның инте-
рьерын, интим куышны да 
кеше алдында оятка кал-
мас өчен эшлибез. Кеше сү-
зеннән никадәр бәйле бу-
луыбызны шуннан чамала-
гыз инде. Җәмгыятьтәге бу 
стереотип һәм комплекслар 
базар машинасын алга этү-
че һәм тизләтүче ягулык. 
Хәер, бу башка өлкәдә дә 
шулай. Машина, телефон, 
кием-салым алуда да төп 
этәргеч – башкалардан ким 
булудан курку.

«Евроремонт». Бу – инду-
стрия уйлап чыгарган сүз. 
Чын мәгънәсендә ясалма 

сүз. Ул, һичшиксез, мәкер-
ле максат белән уйлап чы-
гарылгандыр. Мәсәлән, 
берәр ремонтны евроре-
монт дип эшлиләр, ә баш-
касы белән чагыштырган-
да ул чүп икән. Ә өченче бер 
фатир барысыннан да «ев-
роремонтлырак». «Евроре-
монт»ның нинди булганын 
берәү дә белми. Ул нәрсә-
не берәүнең дә тотып кара-
ганы юк. Әмма ул сүз бар. 
Ул безнең өстә очып йөри 
һәм кисәтә сыман: «Егет-
ләр, әнә теге җирегез бик 
үк евроремонтлы булмаган, 
әйдә, евроларыгызны жәл-
ләмәгез».

Индустриянең хәйлә-
ләре бихисап. Әйтик, күп 
кенә материаллар өстәмә 
җиһаз сорый: плинтус поч-
маклары, старт-финиш 
планкалары, сайдинг «ба-
ганалары» һәм башкалар. 
Игътибар иткәнегез бар-
мы икән, аларның бәясе 
үзкыйммәтенә караганда 
күпкә югары. Ни өчен шу-
лай? Чөнки без аларны са-
тып алырга мәҗбүр. Алар 
бер-берсен сорый. Менә 
шундый икътисади «шан-
таж». 

Моннан берничә ел элек 
байлар беренчеләрдән бу-
лып пластик тәрәзәләр 
куйдырды. Агач рамнар-
ны чыгарып аттылар яки 
алар бакчага теплица-
га китте. Инде бөтен кеше 
дә пластик тәрәзәгә күчеп 
бетте дигәндә, теге байлар 
кире агач куйдыра башла-
масынмы! Баксаң, пластик 
ул химия икән, сәламәтлек 
өчен зыянлы. Ә агач та-
бигый материал, «сулый» 
ди. Аңлашыла ки, пластик 
та химиядән быел гына 
эшләнмәгән, агач та быел 
гына сулый башламаган. Бу 
кешеләр – индустрия кор-
баннары. Башта төзелеш 
материаллары базарын-
да бер продукт чыга, аны 

шәп итеп рекламалыйлар, 
сату күләмен арттыралар. 
Аннары сатулар кимегәч, 
яңа (кайвакыт капма-кар-
шы концепцияле) товар уй-
лап чыгарыла. Һәм кабат 
халыкны «сыгу» башлана.

Шулай итеп яши бирә-
без. Кешегә һәр яктан һө-
җүм бара. Бер яктан хәй-
ләкәр ремонт индустрия-
се, икенче яктан кешенең 
үз эчендәге стереотип һәм 
комплекслар. Ә өченче-
гә күрше кереп җитә дә: 
«Обоегыз искергән бит» –  
дип, чигәгә «контроль ату» 
ясый...

да сайларга булыша. Шул 
этапта аның белән саубул-
лашып, калганын үзегез дә 
башкарып чыга аласыз. 

Ремонт белән шөгыль-
ләнергә вакытыгыз бул-
маса, эшчеләр чакыртып, 
бар эшне дизайнер һәм эш-
челәр җилкәсенә йөкләргә 
дә мөмкин. Байлар шулай 
эшли дә. Ә күпчелек халык 
ремонтны үз көче белән 
эшләп чыгарга күнеккән. 
Аның бар кызыгы да шунда. 

Ремонт ул балалар уены 
кебек, олыларны да сихер-
ләп куя сыман. Кибеткә 
керү белән, фантазия дө-
ньясына чумасың. Әйтик, 
күңелгә ошаган диван яңа 
диварларга туры килер-
ме, туры килсен өчен аны 
нинди тукыма белән тыш-
латтырырга. Яисә портьер 
бер төсле булса яхшырак-
мы, әллә чуар булсамы?! 
Ябыштырган яңа обойлар 
сез теләгәнчә якты һәм ма-
тур килеп чыкмаган очрак-
та аны ничек төзәтергә? 
Шундый сорауларны ачы-
кларга тырышып шактый 
кыен, дизайнерлык осталы-
гы таләп итә торган сорау-
ларга дөрес һәм төгәл җа-



-

– Юк. Дөрес юрау өчен 
белем кирәк. Төшләрне бе-
лемсез килеш юрау ул таби-
блык белеме булмаган кеше-
нең кулына скальпель тотып 
авыруга операция ясавы 
кебек. Гыйлемсез кеше, на-
данлыгы сәбәпле, төшне ял-
гыш юраячак. Төшне юрый 
белмәсәң, юрама яки инде 
яхшыга юра. Атның дилбе-
гәсен кая таба тартасың, ат 
шул якка юнәлә, машина-
ның рулен кая  борсаң, ма-
шина шул якка  борыла. Шу-
лай ук төш тә, әгәр син аны 
яхшыга юрасаң, ул чагында 
әйбәт була, әгәр дә төшне 
начарга юрасаң, яман була.  

Үзем белән булган бер 
төшне сөйлисем килә. 
Моннан дүрт-биш ел элек 
Норлат районындагы 
Яңа Әмзә авылына кунак-
ка кайткан идем. Шулай 
кыр-болыннарда йөргәндә 
чишмә кырыенда ял итим 
дип ятып торганда, йокыга 
киткәнмен. Йокыдан уянып 
юлымны дәвам иткәндә уң 
колагымның авыртканын 
һәм ишетми башлаганын 
сиздем. Колагым шуннан 
соң ага да башлады. Бу хәл-
гә чыдый алмагач, табиблар 
мине хас таханәгә салдылар. 
Әмма файдасын тапмадым. 
Имам кешегә ишетми тор-
ган колак белән бик авыр. 
Авыр булса да, өстемдәге ва-
зифамны көчем җиткәнчә 
алып барырга тырыштым. 
Колагымның ишетмәве ике 
елга сузылды. Колак авы-
рткан саен, догалар кылып, 
Аллаһтан ярдәм сорадым. 
Шулай бервакыт ястү нама-
зыннан соң йок ларга яттым 
һәм миңа төш керде. Имеш-
тер, мин урманнан ерак бул-
маган бер болында басып 
торам. Шулчак миңа таба 
дүрт елан очып килде. Бу 
еланнар берсе берсенә ох-
шамаган. Берсе карандаш 

шикелле нәзек, ләкин бик 
озын. Икенчесе бик кыска, 
ләкин шулкадәр калын, гүя 
ки ул бер кисмәк. Өченчесе 
– кобра еланы. Дүртенчесе 
әллә тузбаш, әллә гади бер 
елан. Аларның миңа таба 
очып килгәннәрен күргәч 
курыктым һәм алардан 
кулларым белән саклана 
башладым. Ләкин алар, 
минем кул араларымнан 
үтеп кереп, сөлек шикелле 
колак тирәсенә ябышты-
лар. Шулчак, мин куркып: 
«Болар бит мине чагалар», 
– дип уйладым. Еланнардан 
котылу нияте белән аларны 
кулым белән йолкып алып, 
җиргә ыргыта башладым. 
Алар җиргә барып төшкәндә 
кара балык уылдыгы кебек 
чәчелә башладылар. Мин 
шулай аларның барысын да 
колак һәм муен тирәсеннән 
әсәре беткәнче чистарттым. 
Шуннан соң уянып кит-
тем. Минем башыма шул 
ук вакытта Фиргавеннең 
Муса галәйһиссәламнең та-
ягы еланга әверелеп, 70 мең 
сихерчеләренең еланнарын 
юкка чыгарып җиңгәне, 
сихерне шулай юкка чыгар-
ганы исемә төште. Аллаһы 
Тәгалә Коръәндә «әл-Ә-
гъраф» сүрәсенең 104-120 
нче аятьләрендә шул хак-
та сөйләгән. Әлеге Коръән 
аятьләре искә төшкәч, мин 
төшемне болай юрадым. 
Димәк, мине кемдер сихер-
ләгән булган, ә менә бу елан-

нар, Муса г.с.нең таягы елан-
га әверелеп сихерчеләрнең 
бозымын юкка чыгарган 
шикелле, минем колагыма 
ясалган сихер зәхмәтен юкка 
чыгарачаклар. Төшемне 
юрап бетерүем булды, ко-
лагымдагы үзгәрешне дә 
сиздем. Минем колагым агу-
дан туктаган, яхшы ишетә 
башлаган һәм авыртмый да 
иде. Төшем бик тиз тормыш-
ка ашты. Аллаһы Тәгаләгә 
чиксез шөкерләр булсын, бу 
бит – Аның ярдәме.

– Бөтен кешегә дә сөй-
ләргә ярамый! Чөнки 
арада төрле кешеләр бар: 
берәүләре көнче, икен-
челәре – синең астыртын 
дошманнарың, өченчеләре 
– сине яратмаучылар. Ан-
дыйлар хәтта синең туган-
нарың арасында да булырга 
мөмкин. 

-

– Мәетләр кешенең тө-
шенә төрле хәлдә керергә 
мөмкин. Күп вакытта мә-
етләр ризык яисә кием со-
рап керәләр. Ә кайчагында 
алар синнән берәр мохтаҗ 
булган әйбер сорыйлар. Бу 
аларның синең догаңа мох-
таҗ булуларын аңлата. Алар 

өчен кулыңны күтәреп дога 
кылсаң яисә алар исеменнән 
берәр мохтаҗ кешегә яисә 
мәчет-мәдрәсәгә сәдака бир-
сәң, аның файдасына хәерле 
гамәл кылган булырсың.

-

-

– Бу чынлап та шулай. 
Мисал өчен, берәү өй салы-
рга тотынса: «Бу урын минем 
өчен хәерлеме, хәерсезме?» 
– дип уйга кала. Бу эшнең 
ничек хәл ителүе турында 
төштә бер ишарә булсын 
дип, Аллаһы Тәгаләдән 
теләк тели. Шуннан соң ул 
ике рәкәгать намаз укып 
ятып йоклый. Аллаһы Тә-
галә аңа юл күрсәтә. 

– Төннең бер вакытында 
тәһарәт алып, ике рәкәгать 
намаз кылыныр. «Фатиха»-
дан соң «Кәфирун» сүрәсе 
укылыр. Рөкүгъ һәм сәждә 
кылынып, икенче рәкә-
гатькә торылыр. Икенче 
рәкәгатьтә «Фатиха»дан 
соң «Ихлас» сүрәсе укылыр. 
Башка намазлардагы кебек 

намаз тәмамланыр. Сәлам 
биргәч, ошбу истихара до-
гасы укылыр. 

Аллаһым! Синең беле-
мең белән хәерне сорый-
мын. Кодрәтеңнән көч 
сорыймын һәм Синең бөек 
фазылыңны телимен. Чөн-
ки Синең һәрнәрсәгә көчең 
җитәр, минем җитмәс. 
Син белерсең, мин белмәм. 
Яшерен булган эшләрне дә 
белерсең. Аллаһым! Бу эшнең 
минем динем, тормышым, 
бүгенге хәлем, соңгы көнем 
һәм киләчәгем өчен хәерле 
булыр дисәң, бу эшне миңа 
тәкъдир ит, аны эшләвем-
не җиңеләйт, аны миңа 
мөбарәк кыл. Әгәр бу эшнең 
динем, тормышым, бүген-
ге хәлем, соңгы көнем һәм 
киләчәгем өчен начар булыр 
дисәң, бу эшне миннән, мине 
аннан ерак тот, Аллаһым! 
Хәер кайда булса, миңа на-
сыйп ит, бу эш белән мине 
шатландыр. 

Шуннан соң, тәһарәтле 
булган хәлдә йөзен кыйбла-
га каратып ятар. Төштә ак 
яки яшел төс яисә күңелне 
күтәрүче нәрсәләр күренсә, 
ул эшнең хәерле булачагы-
на, кара яки кызыл төсләр 
яисә күңелне төшерүче 
нәрсәләрне күрү ул эшнең 
яхшы булмаячагына дәлил 
дип беленер. Әгәр беренче 
һәм икенче көннәрдә төштә 
бернинди дә нәтиҗә булма-
са, бу эш берничә мәртәбә 
эшләнер.  

итыр сәдакасын Ра-
мазан ае беткәнче 

бирергә кирәк. Аны Ура-
за бәйрәменә ике-өч көн 
кала бирү яхшырак са-
нала. Быел Рамазанның 
ахыргы көне 28 июльгә 
туры килә.

Фитыр сәдакасы ураза 
тотучының уразасы ким-
челекләрдән пакьләнеп, 
Аллаһ каршысында тулы-
сынча кабул ителүен өмет 
итеп бирелә торган сәда-
кадыр. Гаилә башлыгы ха-
тыны һәм балалары өчен 
дип сәдака бирә. Рамазан 
башланыр алдыннан гына 
бер бала туса, аның өчен 
дә фитыр сәдакасы бирү 
тиешле. Әгәр балалары 
үзләре эшләп акча таба 
яки аерым, гаилә булып 
яши икән, алар фитыр 
сәдакасын үзләре түли. 
Быел фитыр сәдакасының 
күләме 50 сум дип бил-
геләнде. Сәдака фәкый-
рьләргә һәм мес кеннәргә 
бирелә.

слам дөньясында ай-
лар арасында – Рама-

зан ае, көннәр арасында – 
җомга көне, кичләр ара-
сында Кадер кичәсе иң 
мөбарәк вә иң мөкатдәсе 
буларак кабул ителгән. 
Бу көнне Пәйгамбәребез 
Мөхәммәдкә (с.г.в.) Коръ-
ән иңдерелә башлаган. 
Кадер кичәсенең Рамазан 
аенда икәнлеген белсәк 
тә, аның төгәл көне бил-
геләнмәгән. Бер хәдисен-
дә Пәйгамбәребез Мөхәм-
мәд (с.г.в.): «Кадер кичен 
Рамазанның соңгы ун көне 
арасыннан, бигрәк тә так 
санлы кичләреннән эзлә-
гез», – дигән.   Әмма шуны-
сы билгеле: Кадер кичәсе 
таңында кояш ап-ак бу-
лып чыга, көне дә аяз, ты-
ныч-җилсез була. 

Хәдисләрдән аң-
лашылганча, Кадер ки-
чәсендә кешенең алдагы 
бер еллык тәкъдире язы-
ла. Шуңа да адәм баласы, 
үзенә бер еллык күркәм 
бер тәкъдир иңсен, елы 
бәла-казаларсыз үтсен 
өчен, бу төнгә игътибар-
лы булырга, төнен дога 
кылып, Коръән укып, 
теләкләр теләп уздырыр-
га тиеш. 

Сайлауга сайламас өчен дә баралар.

 айлаулар була ди-
гәч, һәм ул сайла-
уларга бик нык 

әзерләнергә кушылгач, кол-
хоз рәисе Хисмәтов авылның 
иң күпне күрүче, кирәгеннән 
артыгын белүче бәйләнчек 
бер кешесен – Шәйхетдин-
не чакыртып алды:

– Сайлаулар буласын 
беләсеңме, Шәйхетдин 
абый? – диде. 

– Беләм, кәнишне, – диде 
Шәйхетдин.

– Ничек соң? Сайлауга ба-
расыңмы?

– Юк! – дип кистереп әйт-
те Шәйхетдин.

– Ни өчен? – дип төпчен-
де Хисмәтов.

– Чөнки дә ул сайлау тү-
гел.

– Ни өчен инде түгел?
– Үзең уйлап кара, ип-

тәш Хисмәтов, нәрсә дип 
әйтелгән анда? Әгәр дә 25 
пратсинт сайлаучы кил-
сә, сайлау булды дип сана-
ла, диелгән. Примиргә без-
нең авылны алыйк. 48 сай-
лаучы бар бездә. Шуның 50 
пратсинты барды ди. Күпме 
була? 48не 2гә бүләбез – 24 
буламы? Шул 24нең 50 прат-
синты күпме чыга? Нәкъ 12 
чыга. Дипутатны 48 кеше-
нең 12се сайлагач, сайлан-
ган буламы? Шул 12 кеше 
сайлаган дипутат 48 кеше 
өчен сөйлиячәкме? Дөрес 
әйтәмме?

– Әйтүен дөрес әйтәсең, 
Шәйхетдин абзый. Менә әгәр 
дә мин әйтсәм, сайлауга бар, 
Шәйхетдин абый, дисәм?

– Син әйтсәң дә бар-
мыйм, иптәш Хисмәтов. Ди-
макратия бар, дип әйтәләр 
бит. Дөрес әйтәмме?

– Бик дөрес әйтәсең, 
Шәйхетдин абый, – дип, 
рәис Хисмәтов Шәйхетдин-
нең иңнәреннән чәбәкләп 
алды. – Син инде, Шәйхет-
дин абый, бу әйткәннәрең-
не фермада эшләүче авыл-
дашларыңа да әйт.

– Әйтәбез аны, иптәш 
Хисмәтов, – дип, Шәйхетдин 

чыгып китәргә җыенган иде, 
рәис туктап торырга кушкач, 
туктады.

– Мал-туарыңа кур-
мы җитәрлекме соң? – дип 
кызыксынды рәис. – Сыер 
берәүме әле синең?

– Икене калдырган идем. 
Бер тана да бар. Үгезне дә кы-
шлатырга иде исәп.

– Сарыклар да бардыр 
әле?

– Алар да бар. Унлап бу-
лыр.

– Курмың җитмәсә, тар-
тынып торма, Шәйхетдин 
абый, кил, – дип озатып кал-
ды Шәйхетдинне рәис.

Озакламый тагын Шәй-
хетдинне чакырды. Шәй-
хетдин үзенең «пратсинт-
лар»ын санап чыкты.

– Сайлауга бармыйм... 
Дөрес әйтәмме? – диде.

– Әйтүен дөрес әйтәсең, 
Шәйхетдин абый, – диде 
Хисмәтов, – менә әгәр дә 
мин әйтсәм, сайлауга бар, 
Шәйхетдин абый, дисәм?

– Син әйтсәң дә бар-
мыйм, иптәш Хисмәтов. Ди-
макратия бар, дип әйтәләр 
бит. Дөрес әйтәмме?

– Бик дөрес әйтәсең, 
Шәйхетдин абый, – диде рәис 
Хисмәтов. – Син дөрес әйт-
кәнеңне бүтәннәргә дә әйт.

– Әйтәбез аны, – дип, 
Шәйхетдин чыгарга борыл-
ган иде, Хисмәтов аны тук-
татты.

– Курмы якларың ничек 
соң? – дип сорады рәис.

– Тартып-сузып җит-

керергә инде исәп, – диде 
Шәйхетдин.

– Тәк... ике сыер, бер 
тана, бер үгез, ун баш са-
рык, – дип саный башлады 
Хисмәтов, – кара исәп белән 
генә алты олау печән, сигез 
олау салам, егерме капчык 
фураж кирәк. Колхоздан 
күпме яздырып алдың соң, 
Шәйхетдин абый?

– Алуын инде... анысын, 
бирделәр инде шунда, – дип 
тотлыкты Шәйхетдин.

– Бер сыерлык, өч сары-
клык биргәнбездер инде күп 
булса. Өйгә кайткан саен, 
чана башында силос та кай-
та бугай синең... Дөрес әй-
тәмме, Шәйхетдин абый? – 
дип, рәис Шәйхетдингә сө-
зеп карады.

Шәйхетдин дәшмәгәч:
– Син инде бу турыда 

фермада эшләүчеләрнең бө-
тенесенә дә әйт, – дип өстәде 
Хисмәтов.

– Нәрсә, сайлауга бар, 
дип әйтәсеңмени, иптәш 
Хисмәтов? – дип аңлап алды 
Шәйхетдин. – Ярый соң 
алайса... Инде алайга кит-
кәч...

Бу хәлне миңа Хисмәтов 
көлә-көлә сөйләде. Мин 
тиз-тиз генә ул сөйләгәнне 
хикәя итеп оештырдым да 
Хисмәтовның үзенә укыдым.

– Дөрес язганмынмы? – 
дип сорадым.

– Нәкъ шулай булды, – 
диде Хисмәтов, – математик 
хикәя дип тә дөрес әйткән-
сең... Математика дигәннән, 

Шәхси мәнфәгатьне кайгыртмамын,
Сезнең хакта гына уйлармын,
Приемга килгән һәр кешене
Сараема чакырып сыйлармын.
Фатир-өйсез беркем торып калмас,
Һәр мохтаҗга ордер бирермен,
Әгәренки ордер җитми калса,
Үпкәләсә, орден бирермен.
Алла бирсә, йөзләп мәчет төзим,
Һәр мәчеткә алтын Ай куям,
Һәр егеткә чибәр кыз ярәшәм,
Һәрбер кызга табам яшь кияү.
Тавык-чебеш базар-кибет тулыр,
Берәве дә ятмас кетәктә.
Хәмер кирәк булса – үлгәнче эч!
Бер шешәсе – бары бер тәңкә!
Җаның ни теләсә – шулар булыр
Ашханәдә, кибет, хозмагта.
Курай тартып, тал төбендә ятар, 
Һәрбер адәм яшәр оҗмахта.
Путевкалар – бушлай, ал икене –
Күзең төшсә – яшь бер ханымга.
Бик теләсәң – прошу ашханәгә,
Пожалысты, фәхешханәгә...
Әгәр мине, мине сайласагыз,
Кем икәнне минем күрерсез,
Симез калҗа, кара икра ашап,
Гел кикереп кенә йөрерсез.
Корсаклар тук, кайгы-хәсрәтләр – юк...
Мине генә мактап сайрарсыз.
Белеп торам, президент итеп
Сез, әлбәттә, мине сайларсыз!

1994

 ның өлеше
Шәһәребезне яшелләндерү эшендә слесарь Иратовның өлеше аеруча зур. 

Күптән түгел ул яңа өйләнешүчеләр бакчасына җиденче агачын утыртты.

 ыйнаклык
Тыйнак кеше. Әгәр тыйнаклык буенча ярыш уздырылса, тыйнаклыгы арка-

сында ул финишка иң соңгы кеше булып килер иде.

 әкин...
Аның йөрәге – мылтык! Ләкин ул буш гильза белән корылган.

 ораль темасына
(Чеховча диярлек)

Язучы киеме белән генә түгел, әсәрләре белән дә гүзәл булырга тиеш.

 омердә булмаганны
А.А.Мөртәтшин, педагогия институтын тәмамлагач, укытучы булып эшли 

башлады.

санап карыйк әле. Бездә ха-
лык саны күпме? 3 миллиун 
500 мең дип алыйк. Шуның 
52 пратсинты урыслар һәм 
бүтән халыклар. 3 миллиун 
500 меңнең 52 пратсинты 
күпме була? 1 миллиун 820 
мең. Күпме татар? 3 мил-
лиун 500 меңнән 1 миллиун 
820 меңне алабыз. Кала 1 
миллиун 680 мең. Шуның 
40 пратсинты татарча укый 
белми. Калды 100800. Аның 
яртысы бала-чага. Калдымы 
504 мең. Боларның 80 прат-
синты гәҗит-журнал укы-
мый. 100 мең 800 калды. 
Әлеге саннан 10 пратсин-
ты синең хикәя басылган 
гәҗитне алды, ди. Димәк, 10 
мең 80 кеше. Шуларның 99 
пратсинты бөтенләй хикәя 
укымый. Калды 100 бөтен 
уннан 8 кеше. Әле анысы-
ның 70 пратсинты хикәя-
нең кемнеке икәнен укып 
тормый. 30 кеше хикәянең 
синеке икәнен белеп укы-
дымы инде? Ашыкмале. Ул 
30ның берсе үзең. Димәк, 
син 29 кеше өчен интегеп 
хикәя язып... Әле ул гына-
мы... шул 29 кешенең 1-2се 
ниндирәк хикәя язганыңны 
5-6 кешегә сөйләп бирә. Ул 
5-6 кешенең кемнәр икәнен 
син беләсеңдер инде. Сиңа 
печән, салам, фураж, силос 
кирәкмәсә дә, азыксыз тора 
алмыйсың. Шулай бит?! Бу 
хикәяң өчен күпме түлиләр 
инде. 1 кило бәрәңгелек. Ма-
ташма. Бүтәннәргә дә әйт, 
маташмасыннар.

Сәхифәне Ләбиб Лерон әзерләде

легрәк заманнарда, егет кеше кызлар белән 
танышканда баш киемен салса, хәзергеләр ко-
лакчыннарын сала. 

Бүген теләсә кайда – урамда да, транспортта да, хәт-
та эш урыннары һәм уку йортларында да колакчыннар 
киеп, үз көенә баш селкеп йөрүче егет-кызларны еш 
очратырга туры килә. Читтән караганда, аларны үзләре 
тыңлаган музыкадан кала  берни дә кызыксындырмый 
кебек – беркемдә дә, бернәрсәдә дә эшләре юк. Бер як-
тан караганда, бу бик җайлы ысул. Чөнки теләгән му-
зыкаңны никадәр тыңласаң да, син тирә-юньдәгеләргә 
комачауламыйсың. Ләкин бу рәхәтлекнең тискәре якла-
ры да юк түгел. Табиб лар фаразлавынча, колакчыннар 
аша өзлексез музыка тыңлау ишетүне начарайта. Шу-
ның өстенә күпләр аны бик югары тавышта тыңлый. 
Кызганычка, күпләр яраткан музыканы сәгатьләр буе да 
тыңларга әзер. Ә бит колак мускуллары музыка тыңла-
ган вакытта эшләп тора. Һәм музыка бик каты йә кискен 
булып озак вакыт дәвамында яңгыраса, мускуллар арый 
һәм эчке колакны саклаудан туктыйлар. Бу инде, үз чи-
ратында, нерв күзәнәкләрен кузгатырга мөмкин. 

Киләчәктә ишетү аппаратлары кулланмас өчен, ко-
лакчыннар аша музыка тыңларга яратучылар өчен бер-
ничә киңәш. Беренчедән, бөтен колакны каплый торган 
зур колакчыннар сайлагыз, икенчедән, музыканы мөм-
кин кадәр әкренрәк җибәрегез. 

 пониянең берничә районында гадәти булмаган 
«музыкаль юллар» бар. Аларның үзенчәлекләре 
юл өстендә ясалган нота рәсемендә генә тү-

гел. Юлның шул өлеше аша узганда, машинаның тәгәр-
мәчләренә вибрация килә һәм ул ниндидер музыка булып 
машина эчендә яңгырый башлый. Бу яңалыкны Япония-
дә күбрәк туристлар өчен кулланалар. Ә Көньяк Кореяда 
мондый «музыкаль ачышлар» зур юлларда, йөртүчеләр 
йоклап китмәс өчен төзелә.    

Урыны – Сынлы сәнгать музее паркы
Вакыты – 17 июль, 19.00 сәгатьтә
Ел саен уздырылучы фестиваль кысаларында икен-

че концерт. Бу көнне  саксофончы Яков Мейман, Нью-
Йорк барабанчысы Александра Могилевич, пианист 
Олег Анохин, контрабасчы Дмитрий Соломатин һәм 
җырчы Ольга Скепнер чыгыш ясаячак.

Урыны – Теннис академиясе
Вакыты – 15-23 июль, көне буе
Казанга дөньяның 102 иленнән 700 спортчы җы-

елды. Алар фехтование буенча 12 медаль комплекты 
өчен көч сынаша. Безгә дөньяның иң көчле фехтовка-
лаучылары, Олимпия уеннары, Дөнья һәм Европа  чем-
пионнары килде.  Чемпионатның ачылыш тантана-
сы – 18 июльдә, 18.45 сәгатьтә.

Урыны – М.Җәлил исемендәге татар  дәүләт опера 
һәм балет академия театры

Вакыты – 18 июль,18.00 сәгатьтә

Урыны – Кабан күле буенда (Мәрҗани урам ягында)
Вакыты – 18 июльдән 10 августка кадәр һәр 

җомга, шимбә, якшәмбе көннәрендә, 18.00-23.00 
сәгатьләрдә

«Мәдәни ишегалды» һәм «Китап-фест»тан соң 
Мәдәният елы кысаларында оештырылучы өченче 
проект – Кабан күленең Мәрҗани урамы буенда те-
атраль күренеш булачак. Тере статуялар, утлы шо-
улар, концертлар, рәссамнар һәм карикатурачылар, 
урамдагы кинотеатр – болар барысы да «Мәдәни  
үсеш» мизгелләре. 

Урыны – Урицкий паркы
Вакыты – 17 июль, 21.00 сәгатьтә

Урыны – Казан Кремле, Пушечный двор музее
Вакыты – 20 июль, 18.30 сәгатьтә
Музей заллары «14 хат...» спектакле өчен сәхнәгә 

әвереләчәк. Бу әсәр каты авырулы малай турында. Ул 
хатлар яза... Музейның гаҗәеп атмосферасында сез 
бу хатларның кемгә һәм нәрсә турында язылганын 
белә алырсыз. 

Урыны – Казан Кремле, Ислам мәдәнияте музее
Вакыты – 23 июль, 14.00 сәгатьтә 
Ислам мәдәнияте музее «Рамазан аенда сезгә Коръән 

турында сөйлик» интерактив программасына чакы-
ра. Сезне әкияти хикәяләр, кызыклы сәяхәтләр, бизәл-
гән открыткалар, язма китаплар һәм башка кызы-
клы әйберләр  көтә. 

Урыны – Казан Кремле янындагы 1 май мәйданы
Вакыты – 19 июль, 13.00 сәгатьтә
Казан Кремле җирендә вакыт капкалары урнаш-

канын белә идегезме сез? Бу капкалар ярдәмендә төр-
ле чорларга сәяхәт итеп була. Сәяхәттә катнашучы-
лар   Казан Кремле мәйданын өйрәнәчәк.

Вильнюс, керем, ак, галант, ар, ата, карбыз, иза, дерматин, кавын.
 виноград, негр, шарт, сала, карабин, тыз, кит, азак, мандарин.

Продаю банную печь 89600481472

Брусчатка тротуарная плитка 89600481307

 Татарстанда соңгы ел-
ларда шахмат уены попу-
лярлыгын арттыра бара. 
Башны эшләтә, уйларга 
өйрәтә торган уен булган-
лыктандыр, балалар бак-
чаларында, мәктәпләрдә 
дә шахмат түгәрәкләре 

ниры да шуңа дәлил. Бу 
уенны үз иткән балалар 
һәм өлкәннәр арасында 
үткәреләчәк ул. Ел саен 
20 июльдә билгеләп үтелә 
торган Халыкара шахмат 

көненә багышлап ( Бөтен-
дөнья шахмат федерация-
се карары белән 1966 елдан 
башлап билгеләп үтелә) уз-
дырылучы турнир 16.00 сә-
гатьтә башлана. 

эшли һәм анда балалар 
бик теләп йөриләр. Үзем-
нең бишенче яше белән 
бара торган улым да шах-
мат фигураларын дөп-
дөрес итеп тезеп куя белә 
инде. Бүген Казанның Ты-
нычлык (Мирный) бистәсе 
мәдәният йортында узды-
рыла торган шахмат тур-



 әй уртасына 
таба авылда-
гы туганнар-

ның ишегалдына керпе ки-
леп йөрүенә өйрәнеп беткән 
идек инде. Хуҗалар әйтүен-
чә, быел ул  бөтенләй әр-
сезләнгән. Кич җиткәч, ир-
кенләп килеп, тавыкларны 
куып җибәреп, аларга салган 
ризыкны ашап китеп бара, 

ди. Очраклы рәвештә генә 
үзебез дә бу хәлгә шаһит бул-
масак, ышанмас та идем. Бер 
кичне ул  койма арасыннан 
ишегалдына килеп керде дә  
туп-туры тавыклар алдына 
салынган бакчадан уталган 
чүп үләннәре янына юнәл-
де. Тавыклар: “Уф-ф,тагын 
бу нәрсә килде инде”, - дигән-
дәй, читкәрәк тайпылдылар. 
Керпе, рәхәтләнеп, бер сабак 
алабутаны кимерде дә тагын 
койма астына кереп китеп 
юк булды.

еренче ярышлар 
әле сишәмбе көнне 
үк башланды. Спорт-

чылар барлыгы 12 комплект 
медаль өчен көрәшәчәк. Өч 
төрдә – кылыч, шпага һәм 
рапирада шәхси һәм коман-
да беренчелеге җиңүчеләре 
ачыкланачак. Узган елгы Дө-
нья чемпионатында да, Ка-
зандагы Универсиада яры-

шларында да Россия коман-
дасы гомуми зачетта беренче 
булган иде. Бу юлы да шуңа 
өметләнәләр. Узган ел Буда-
пештта узган планета берен-
челегендә Россия спортчы-
лары өч алтын, биш көмеш 
һәм өч бронза иясе булып та-
нылды.  Узган ел чемпион 
булган Россия спортчыла-
рының барысы да диярлек 
Казанга килде. 

Әлбәттә, җирле тама-
шачы Россия командасын 
ярдәменнән ташламаячак. 
Спорт сөючеләр үзебезне-
келәргә ничек терәк буласын 

яхшы белә хәзер. Универсиа-
дада тупланган тәҗрибә бар. 
Казанда мондый зур ярыш-
лар узу да әнә шул җәйге 
Уеннар аркасында бит инде. 
Аерым исемнәргә килгәндә, 
безнекеләрдән ике спорт-
чы игътибарны аеруча нык 
җәлеп итә. Былтыр Универ-
сиадада ике мәртәбә алтын 
откан Камил Ибраһимов 

милләттәшебез генә түгел, 
танылган язучы Галимҗан 
Ибраһимовның оныгы да. 
Дөресрәге, язучының оны-
гының улы. Камилнең әти-
се Әнвәр дә фехтование дө-
ньясында билгеле кеше. Ул 
– Олимпия чемпионы, соңгы 
елларда тренерлык эшчән-
леге белән шөгыльләнә. Ка-
милнең әнисе – фехтование 
буенча дөнья чемпионы Оль-
га Величко. Аларның кече 
кызлары да шушы спорт 
төре белән шөгыльләнә. Кы-
скасы, Камилгә үрнәк алыр-
лык кешеләр бар. 

Софья Великая да спорт-
ның бу төрен үз итүчеләр 
өчен ят кеше түгел. Лондон 
Олимпиадасында көмеш 
медаль откан спортчы чы-
гышын вакытлыча тукта-
тып торган иде. Аның бала-
сы туды. Хәзер ул янә спорт-
ка әйләнеп кайтты. Софья 
күптән түгел Европа берен-
челегендә чыгыш ясарга 
өлгерде инде. Ул үзе андагы 
чыгышыннан канәгать тү-
гел. Димәк, Казанда спорт-

чы икеләтә, хәтта өчләтә 
тырышачак. Хәтерләсәгез, 
Великая белән бергә Лон-
донда якташыбыз Камилә 
Гафурҗанова да көмеш ме-

даль иясе булып танылган 
иде. Казан кызы хәзер АКШ-
та яши. Җыелма командага 
әйләнеп кайту-кайтмавы да 
билгеле түгел. 

